
Trizak taldeak zabalduko du Jazzeruena zikloa,  
Platerueneko terrazan, ekainaren 28an.   13

‘Motxiladun umeak’, Alaitz Areitio 
eta Araitz Zubimendiren ahotik
Sara Majarenas presoaren alabak jasandako eraso sexistak kartzeletan 
daudenen seme-alaben egoera ekarri du mahai gainera. Sare lanketa bat 
egiten dabil, eta Araitz Zubimendik eman du horren berri. Renneseko 
espetxean dela, Alaitz Areitiok bere kasua kontatu du amatasunetik. 113 
dira gurasoren bat kartzelan duten Motxiladun umeak.   4

Aitak ez zuen gura ni 
bizikletan hasterik; 
kirol oso gogorra zela 
esaten zidan” 

Aroa Gorostiza I CAF taldeko txirrindularia   17

Bonbardaketaz egindako 
dokumentala saritu du MUk

Elorrio  3
Felipe Larrañaga gudaria 
omendu dute Gernikan 

Durangaldea  7
Hautaproban, Romo eta Zaballa 
lehenengo eta laugarren

Durango  7
Sorginolaren bigarren urtemuga 
Tabirako jaiekin ospatuko dute

Eneko Atxa, 
sustraietatik 
mundu 
zabalera

Hiru Michelin izar eduki arren, 
erronka berriak behar ditu 
Atxa sukaldari zornotzarrak. 
Larrabetzuko Eneko jatetxea 
berrasmatzeaz gainera, 
Londresko eta Tokioko 
proiektuekin nazioartera  
egin du jauzi.   10-11

Aldizkari honek Bizkaiko Foru 
Aldundiaren laguntza jaso du

PEFC ziurtagiria
Produktu hau
kontrolatutako
iturrietako materialez 
egina dago, birziklatua 
da eta Baso Kudeaketa 
Iraunkorraren  
ziurtagiria dauka
www.pefc.es

100 neurriko gobernu 
planetik ia erdiak 
eginda dituztela esan  
dute EH Bildukoek
Belengua kaleko urbanizazioa egiten udan hasiko 
direla jakitera eman zuen gobernu taldeak

  ELORRIO  Maialen Zuazubiskar
Legegintzaldiko lehen bi ur-
teetako balorazioa egin zuen 
martitzenean gobernu taldeak 
Elorrioko Iturri Kultur Etxean. 
Herritarren aurrean legegin-
tzaldiko lehen bi urteetan egin-
dako lana azaldu, eta horien 
balorazioa egin zuten Idoia Bu-
ruagak eta bere taldekideek. 
“Jardunaldi hau gardentasun 
eta parte-hartze ariketa bat da, 
ezinbestekoa iruditzen zaigu-eta 
herritarrei zer egiten gabiltzan 
esatea”, adierazi zuen Idoia 
Buruaga alkateak ekitaldiaren 
hasieran. 

EH Bilduko zinegotziek 
behin eta berriz azpimarratu 
zuten amestutako Elorrio erai-
kitzeko lanean dabiltzala, eta 
beraien gobernantzaren ardatza 

talde lana eta herritarren par-
taidetza direla. 

“Badakigu nora goazen, ba-
dakigu non gauden eta bada-
kigu nora heldu gura dugun”, 
adierazi zuen Buruagak. “Ho-
rren adibide da legegintzaldi 
hasieran egin genuen ehun neu-
rriko gobernu planetik ia erdia 
burututa dugula”, gaineratu 
zuen alkateak. 

Egindako proiektuak
Iturrin egindako jardunaldian, 
EH Bilduko zinegotziek urte 
bi hauetan egindako hainbat 
proiektu azpimarratu zituzten: 
Berrio Otxoa kaleko sarbide 
sistema berria, Durangaldeko 
lehen autokarabana gunea eta 
Berdintasun plana, besteak bes-
te. “Denoi gustatzen zaigu gauza 

handiak egitea, baina baita gau-
za txikiak ere. Horrelakoetan 
konturatzen gara gauza txikiak 
ze handiak diren”, adierazi zuen  
Xabier Dominguezek. 

Egiteko proiektuen artean, 
esaterako, Belengua kaleko ur-
banizazio-lanak udarako has-

teko asmoa daukatela jakitera 
eman zuten. 

Pulla-Azkarretako plana
Epaitegietan dagoen Pulla-Az-
karretako planaren inguruan 
galdetuta, berriz, EAJk bere 
sasoian egin beharrekoak “ez 

zituela ondo egin” eta epaia ir-
ten arte ez dutela “ezer” egingo  
jakitera eman zuten. “Hala ere, 
gaia mahaigaineratuko genuela 
esan genuen, eta gure konpro-
misoagaz aurrera jarraituko du-
gu”, bukatu zuen Idoia Buruaga 
Elorrioko alkateak. 

Herritarren aurrean legegintzaldi erdiko balorazioa egin zuten martitzenean.

Elorrioko EAJk EH Bilduren 
“kudeaketa eskasa” kritikatu du
Hainbat proiektu martxan jarri beharko zirela esan du oposizioak

Elorrioko EAJko zinegotziek, 
Joseba Mujika buru dutela, EH 
Bilduren legegintzaldiko lehen 
bi urteen balorazioa egin zuten 
joan zen astean. Prentsaurre-
koan EAJko bozeramailea den 
Joseba Mujikak adierazi zue-
nez, egun gobernuan dagoen 
EH Bildu kudeaketa “eskasa” 
egiten ari da. Mujikaren hitze-
tan, “erabakiak hartu behar 
direnean, gobernu taldekoek ez 
dituzte hartzen, beraien espe-
rientzia eza erakutsiz”.

Horrez gain, gobernu taldea-
ren “gardentasun falta” kriti-
katu zuten oposizioko kideek 
prentsaurrekoan. “Kargua har-
tu zutenean, elorriar guztiekin 
proiektuak gauzatuko zituztela 
esan zuten, eta praktikan hori 

ez da horrela”, adierazi zuen 
Mujikak. “Hainbat proiektutan 
ez dugu parte hartzeko aukera-
rik izan, eta hori gutxi balitz, 
kalean jakin dugu proiektu 
batzuen berri”, gaineratu zuen.

Bestalde, Pulla-Azkarreta in-
dustrialdea, Fytasa Fundizioa 
zegoen lurretan kiroldegia ego-
kitzea eta Argiñetako nekropo-
liko museo proiektua, besteak 
beste, martxan jarri beharreko 
proiektu estrategikoak direla 
adierazi zuten. “Uste dugu Pu-
lla-Azkarreta industrialdearen 
kasua desbloketatu egin behar 
dela, Elorrioko herritarren 
alde egin eta apur batzuen inte-
res politiko partikularrak alde 
batera uzteko”, bukatu zuen 
Mujikak.Aurreko eguenean egin zuten prentsaurrekoa EAJko kideek.

Bizkaiko azoka 
kulturalik 
zaharrena, 24an 

  ELORRIO Maialen Zuazubiskar
Udaren etorreragaz batera, 
Bizkaiko azoka kulturalik 
zaharrena egingo dute Elo-
rrion; aurten azokaren XVII. 
edizioa egingo dute. 

Azken urteetan bezala, aur-
tengoa ere ez da kulturagaz lo-
tutako azoka izango bakarrik; 
produktu zaharrak, bildumak, 
diskoak... aurkitzeko aukera 

egongo da. 10:00etan zabaldu-
ko dute azoka kulturala, eta 
14:30 ingurura arte egongo da 
produktuak ikusteko eta eros-
teko aukera. 

Bestalde, Elorrioko plazan 
herriko margolarien erakus-
keta eta antzinako auto eta mo-
tor klasikoak ikusteko aukera 
egongo dela jakitera eman du-
te azoka kulturaleko kideek.

10:00etatik 14:30era 
bitartean azokaz 
gozatzeko aukera 
egongo da Elorrion

Felipe Larrañaga gudaria omendu 
dute, beste 81 kidegaz batera
Gudarien omenez, hauen izen-abizenak jasotzen dituen monolitoa jarri dute

  ELORRIO  Markel Onaindia
Gernikako hilerrian omenaldia 
antolatu zuen zapatuan Gipuz-
koako Foru Aldundiak, bertan 
lurperatuta dauden EAJko Gi-
puzkoako batailoietako 82 guda-
riei omenaldia egin eta hauen 
izen-abizenak jartzeko asmoz. 
Gernikako hobi komunean lur-
peratutako gudaririk gehienak 
gipuzkoarrak dira, baina bada 
elorriar bat ere, Felipe Larraña-
ga Zarraoa Gazetako auzokidea, 

hain zuzen ere. Besteak beste, 
Bizkaiko eta Gipuzkoako ahal-
dun nagusiek parte hartu zuten 
ekitaldian, Unai Rementeriak 
eta Markel Olanok, hurrenez 
hurren. Ekitaldian 82 gudarien 
izen-abizenak jasotzen dituen  
monolitoa inauguratu zuten. 

Gernikako erresistentzian
Gerra Zibilean zehar Gipuzkoa 
faxisten esku geratu zenean, 
hainbat batailoi Bizkaira pasa-

tu ziren erresistentzia egitera. 
Loiola, Amaiur, Itxarkundia eta 

Saseta batailoietako kideek Ger-
nikan ezarri zituzten kuartelak, 

eta hildakoen omenez, EAJk 
hainbat hilobi erosi zituen ber-
tako hilerrian. Felipe Larraña-
ga Zarraoaren iloba Jesus Aris-
tegik azaldu du ez dagoela argi 
bere osaba Santamañezarreko 
(Zaldibar) borroketan edo Ger-
nikan hil zen, baina elorriarrari 
aipatutako hilerrian eman zio-
ten lur.  

Agindua bete barik
1946an, 82 gudari hauen eta 
beste 270 errepublikanoren 
gorpuak hilerritik ateratzeko 
agindua eman zuen Gernikako 
alkate frankistak, baina Julian 
Lejarraga beharginak ez zuen 
agindua bete, eta gorpuak sei-
nalatu bako hobi komun batean 
sartu zituen.

Zapatuan egin zuten omenaldia, Gernikan. Rementeria eta Olano, lore eskaintza egiten.

Jesus Aristegi elorriarrak 
azaldu du ez dagoela argi 
osaba Felipe Larrañaga 
Zarraoa non hil zen

“Gure semeak 1.400 kilometro 
egin behar ditu amagaz egoteko”
Areitiok kartzelan eduki zuen umea, eta bertatik bizi du amatasuna

Alaitz Areitio Azpiri iurretarra 
eta bere bikotekide Igor Igar-
tua 2007ko ekainean atxilo-
tu zituzten, Frantzian. Lau as-
teko haurdun zegoen ama, 
eta 2008ko otsailean jaio zen 
Eihar. Alaitz Rennesen dago 
zigorra betetzen ETAkide iza-
teagatik, 2021era arte. Umea 
eta aita etxean daude, baina 
ezin dira hirurak elkartu, aitak 
Frantzian sartzeko debekua 
duelako.

Zelan gogoratzen duzu umea 
eduki zenuen sasoia?
Intentsitatez betetako garaia 
izan zen, zoriontsua eta gogorra 
aldi berean. 24 ordu umeagaz 
egotea topera gozatu nuen, bai-
na nekagarria ere bazen. Une 
horietan etxekoengandik hain 
urrun egotea eta Igorregaz ezin 
egotea gogorra zen. Asteburue-
tan, etxekoak bisitan zetoze-
nean, umea eurekin irteten zen, 
eta, horrela, aita bisitatzera joa-
ten zen. Garai hartan, Fleuryn 
ez geneukan telefono deirik, eta 
gutunek hilabete behar izaten 

zuten. Beraz, hain une berezia 
isolatua lez bizi izan nuen. Bizi
-baldintzak modulu arruntean 
baino hobeak ziren, baina, ha-
la ere, ordu pila bat ematen ge-
nituen 9 metro karratuko zie-
ga batean itxita. Horrek estres 
egoera sortzen zuen, batez ere 
haurra gaixorik zegoenean. 

Uneoro batera egotetik, hilean 
behin ikustera pasatu zineten 
umea irtetean.
Hileko bisita topera aprobetxa-
tzen saiatu arren, gutxiegi zen. 
Euskal Herritik 900 kilometro-
ra egoteak zailtasunak areago-

tzen ditu. Senideak heldu arte 
ez zaude lasai: tren grebak, he-
gazkin arazoak, istripuen bel-
durra... Etapa berri horrek be-
re alde onak izan zituen, Eihar 
Euskal Herrian zegoen, etxean. 
Gainera, hiruroi bisitak egite-
ko aukera eman ziguten; mo-
mentu horiek magikoak ziren. 

700 kilometrora zaude.
Autoz, 7-8 orduko bidaia da, eta 
buelta, beste horrenbeste. Ni-
re ahizpak lan egunak galdu 
behar izaten ditu, eta semeak 
eta ilobak eskola egunak. Due-
la lau urte Igor espetxetik irten 
zenetik, Frantzian sartzeko de-
bekua dauka; beraz, bera ezin 
da etorri. Gure semeak 1.400 ki-
lometro egin behar ditu amagaz 
egoteko, eta lau urte daramatza 
bere aitagaz eta amagaz bate-
ra egon barik. Beti gauzen one-
na ateratzen saiatzen gara, bai-
na ez dago eskubiderik haurrei 
hau egiteko. Umeek krudelke-
ria hau sufritzen dute, duela 30 
urte politikari batzuek erabaki 
zutelako, eta gaur egun horrela 

izan dadin gura dutelako. Min 
honen atzean arduradun poli-
tikoak daude, eta zerbait egin 
behar dugu bukatzeko. 

Zelan bizi duzu amatasuna?
Ausentziaren eta presentziaren 
artean bizi dut. Une bakoitza lu-
zatzen edo dilatatzen saiatzen 
gara. Umearen bizitza aurrez 
grabatuta bezala bizi dut asko-
tan, telefonoz edo bisitan esa-

ten didatenagaz. Espetxeak be-
rak suposatzen dituen mugekin 
eta dispertsioak gehitzen ditue-
nekin, ama arrunt baten rola 
edo funtzioa betetzea ezinezkoa 
zait. Beraz, ama nire modura 
izaten saiatzen naiz; nire leku-
txoa egiten, ahal dudan guztia 
ematen eta hartzen, gozatzen, 
bizitzen. Eta noski, umea nire 
bizipoza da. Baina ukaezina da 
hutsune erraldoi bat dagoela. 

Noski, umea nire 
bizipoza da.  
Baina ukaezina  
da hutsune handi 
bat dagoela” 

“Oierrek hilean lau 
orduz ikusten ditu 
umeak, eta hainbat 
gauza galtzen ditu”  
Araitz Zubimendi, Oier Anduezaren emaztea,  
presoen umeen egoera zabaltzen dabil Saregaz

  DURANGALDEA  M. Onaindia
Motxiladun umeak. Horrela 
izendatu dituzte ama edo aita 
ikusi ahal izateko kartzela-
ra bidaiatu behar duten 113 
umeak, euskal presoen seme- 
alabak izatearren dispertsioa 
eta urruntasuna ezagutu behar 
izan dituztenak. Sara Majare-
nas presoaren umeak bere ai-
taren partetik jasandako eraso 
sexistak mahai gainera ekarri 
du presoen umeen gaia, eta Sa-
re mugimenduak lanketa hasi 
du euren egoera ikustarazteko. 

Durangon, esaterako, ikas-
tetxeetara jo dute dinamikaren 
berri ematen, eta hileko azken 
barikuko elkarretaratzean par-
te hartzera deitu diete. Joan zen 
astean, Motxilaren umea peli-
kula proiektatu zuten Platerue-
nean, eta bertan izan zen Araitz 
Zubimendi, Oier Andueza pre-

so durangarragaz batera ume 
bi dituen ama hernaniarra. 
Bera ere badabil Sarek mar-
txan jarri duen lanketan; ume 
kopurua aztertu dute, eta euren 
testigantzak jasotzen hasi dira 
psikologoen laguntzaz. 

Zubimendik dio urruntasu-
na umeen kalterako dela. “Ume 
askok furgoneta batean lo egi-

ten dute astebururo, bizitza so-
ziala galtzen dute, eskolara huts 
egiten dute bariku askotan... ”, 
esan du hernaniarrak. Horrez 

gainera, ausentzia sufritzen 
dute. “Umeek ez dute galdetzen 
ea aitatxo noiz ekarriko duten 
Martutenera, galdetzen dute ea 
noiz datorren etxera. Umeek 
jakin egin behar dute gurasoak 
zergatik eta zertarako dauden 
kartzelan. Guk ere gizarteari 
galdera hori egin gura diogu: 
ETAk bere jarduna utzita, zer-
tarako daude kartzelan, ume 
hauei suposatzen diena kon-
tuan hartuta?”, bota du Zubi-
mendik.

Bere arabera, gizartean kar-
tzela tabu bat da. “Umeek ja-
sotzen dutena da kartzelan la-
purrak eta gaizkileak daudela, 

baina ez da egia. Bisitan joaten 
den edonork badaki batez ere 
pobreak daudela espetxean, eta 
zerk eraman ditu horra? Gero, 
disidente politikoak daude, ba-
tzuk borroka armatua egiteaga-
tik, baina desarmea bultzatzea-
gatik edo errefuxiatuei lagun-
tzeagatik ere bai beste batzuk”. 

“Marrazkiak, ipuinak”
Zubimendik eta Anduezak 7 eta 
3 urteko ume bi dituzte. Lehena, 
hiru hilegaz kartzelan sartu zen 
amagaz. Murtzian dago Andue-
za. “Hilean lau orduz ikusten 
ditu umeak, eta hainbat gauza 
galtzen ditu”, azaldu du amak. 

“Umeekin egotea eguneroko 
motibazioa da berarentzat. Ma-
rrazkiak, ipuinak eta eskulanak 
egiten dizkie, eta telefonoz as-
tean birritan deitu ere bai. Dauz-
kan zirrikituak topera erabil-
tzen ditu”. 2021eko urtarrilean 
geratuko da libre. 

Euren umeez aparte, Duran-
galdean ere badira Motxiladun 
umeak: Gorka Fraile (Badajoz, 
Espainia) eta Gorka Palacios 
(Sainta Maur, Frantzia) du-
rangarrenak, Andoni Zengo-
titabengoa (Lisboa, Portugal) 
elorriarrarenak eta Alaitz Arei-
tio iurretarrarena (Rennes, 
Frantzia).

7 eta 3 urteko ume bi ditu Zubimendik Andueza preso durangarragaz. 

“Ume askok furgonetan 
lo egiten dute astebururo, 
bizitza soziala galdu, eta 
eskolara huts egiten dute”

Amantegi 
Taldeko Lourdes 
Urbieta saritu 
dute enpresariek 

  MAÑARIA  J.D.
Bizkaiko Emakumezko En-
presari eta Zuzendarien El-
karteak urtero banatzen di-
tuen sarietako bat harrobien 
Amantegi Taldeko Lourdes 
Urbietak jaso du aurten. 
Amantegi Taldeko kalitate 
eta garraio arloko zuzenda-
ria da Urbieta. Joan zen aste 
amaieran Bilboko Carlton 
Hotelean egindako ekitaldian 
Dermitek-eko Nerea Landa 
eta Toro y Betolaza-ko Begoña 
Betolaza ere saritu zituzten. 
Emakumeek erantzukizuneko 
postuetan egiten duten lana 
bistaratzea eta aintzatestea di-
tu helburu aurten hamaikaga-
rren aldia egin duen sariketa 
horrek.

Gaurtik irailaren 4ra arte zabalik 
egongo dira Atxondoko igerilekuak
Aste guztian 11:00etaik 20:00etara egongo dira erabilgarri igerilekuak

  ATXONDO Maialen Zuazubiskar
Atxondoko igerilekuak eta ber-
tako taberna gaurtik irailaren 
4ra arte zabalik egongo dira. Ige-
rilekuak, 11:00etatik 20:00etara, 
astelehenetik domekara egongo 
dira erabilgarri.

Udalak jakitera eman due-
nez, 4 urtera arteko umeek ige-
rilekuetarako sarrera debalde 
izango dute, eta 5 urtetik 17 
urtera bitartekoek 3,50 euro 
ordaindu beharko dute. 18 urte-
tik gorakoek, berriz, 4,50 euro 
ordaindu beharko dute sarrera. 

Horrez gain, uda osorako 
txartelak gaurtik aurrera egin 
daitezke, igerilekuan bertan. 
Hauek dira aurkeztu beharreko 
agiriak: familia liburua, titu-

larraren NAN edo EHNAren 
fotokopia, argazki bi edo igerile-
kuko iazko karneta, izen-emate 
orria beteta eta ordain-agiria.

Elorrioko igerilkuak, zabalik
Eleizaldeko kanpoko igerile-
kuetan ere, aurreko barikuan 
hasi zuten udako denboraldia.

Atxondoko udal igerilekuak.

  OTXANDIO  Joseba Derteano
Ana Alberdi, Irene Arin eta Paul 
Arzanegi Mondragon Uniber-
tsitateko ikasleek Otxandioko 
bonbardaketaren inguruko 
ikus-entzunezkoa egin dute, eu-
ren gradu amaierako lanerako 
baliagarri dena. Dokumental 
horrek unibertsitateko Kimube-
rri saria jaso du. Ikus-entzunez-
ko Komunikazioa Graduko hiru 
ikasleek ANBOTOgaz elkarla-
nean jardun dute lana osatzeko. 
Dokumentalean zehar bonbar-

daketa bizi izan zutenen testi-
gantzak jaso dituzte eta arloko 
adituekin ere batu dira. 

Otxandioko jaien bueltan 
estreinatuko da dokumentala, 
santamañetan bonbardatu bai-
tzuten herria faxistek duela 81 
urte. Aurretik bondardaketarik 
ezagutu bakoak ziren. Horre-
gatik, 1936ko uztailaren 22an 
zerura begiratzean, hegazkine-
tatik botazen ari zirena, bonbak 
beharrean, paperak zirela uste 

izan zuten. Ezusteko beldurga-
rri hori dokumentalerako hari 
lez hartuta, Paperak izena ipini 
diote lanari hiru ikasle gazteek. 
Dokumental honegaz, bonbar-
daketaren testigantza jaso gura 
izan du ANBOTOk, jazotakoa-
ren memoriak iraun dezan.Erdian makurtuta hiru ikasleak dokumentala egiteko batu diren pertsonekin batera.

Bonbardaketari buruz MUko ikasleek Anbotogaz 
egindako dokumentalak Kimuberri saria jaso du
Testigantzak eta adituen ikuspuntuak jaso dituzte lanean; santamaña jaien bueltan estreinatuko da

Bonbardaketaren 
testingantzak jaso gura 
izan ditu ANBOTOk, 
memoria ahaztu ez dadin

Bonbak airetik jaustean 
paperak zirela uste zuten; 
horregatik, ‘Paperak’  
izena jarri diote lanari

Eskultura 
jartzeko gunea 
prestatzen hasiko 
dira Samartoin

  OTXANDIO  J.D.
Herritar talde baten ekime-
nez, errementarien inguruko 
eskultura bat inauguratuko 
dute santamaña jaietan. Uda-
lak eskultura kokatuko den 
espazioa prestatzeko ardura 
hartu zuen. Lanen esleipena 
eguazteneko udalbatzarrean 
onartu zuten, eta laster hasiko 
dira lanean jaietarako prest 
egon dadin. Samartoi kalean, 
Ospital kalera heltzen den bi-
degurutzearen ondoan, lurzati 
bat utzi die herritar batek, eta 
han egingo dituzte lanak. 

Errementariek Otxandio-
ko jarduera nagusienetakoa 
osatu zuten sasoi batean, eta 
eskulturagaz hori gogoratu 
gura dute.

Landako “herritarrentzako gune”  
bihurtzea proposatu du EH Bilduk
Aurrerantzean, udalak hartuko du Landako Gunearen kontrol zuzena

  DURANGO  M.O.
Landako Gunea gestionatzeko 
enpresa publikoa desegin, eta 
udalak edukiko du kontrol zu-
zena aurrerantzean. EH Bilduk 
uste du “durangarren erabile-
rara zabalduta” egon behar dela 
lehentasunez. 

EH Bilduk prentsaurrekoa 
eskaini zuen Landako Gunean, 
eta gestio publikoa hartzeko 
erabakia “berandu” datorre-

la salatu zuen. Hainbat bider 
berba egin du alderdiak gaiaz, 
eta 2014an pauso hori ematea 
eskatu zuen. Izan ere, espazioak 
zorrak sortzen zizkion udala-
ri. Gainera, oposizioko lehen 
indarrak argitaratu du batez 
ere udala izan dela Landako Gu-
nearen bezero nagusia; 2017an 
erabilitako 65 egunetatik 50 uda-
lak ordaindu ditu, eta 2016an 
104tik 75. 

Eider Uribek eta Dani Maez-
tuk adierazi dute “lotsagarria” 
dela Durango erdian dagoen 
horrelako espazio bat urte eta 
erdian 365 egunez itxita egotea; 
durangarrek zergekin ordain-
tzen duten espazio hori ez dela 
erabiltzen kritikatu dute.

Bestalde, egungo bost behar-
ginen subrogazioa eskatu dute, 
behintzat lanpostuak lehia pu-
blikora atera bitartean.

Durangoko EH Bilduko kideak, astelehenean, Landakon emandako prentsaurrekoan.

Denboraren Bankua martxan dago, 
“elkartasunerako eta integraziorako” 
Herritarrek zerbitzuak, ezagutzak eta jarduerak eskaini, eta trukatu egingo dituzte euren artean

  DURANGO  Itsaso Esteban
Udaleko Immigrazio, Gizarte 
Ekintza eta Enplegu Sailak bul-
tzatuta, astelehenean ipini zu-
ten martxan Denboraren Ban-
kua, Durangon. Udalaren eta 

ekimenean parte hartuko duen 
Gurutze Gorriaren ordezkariek 
eta proiektuan hasieratik inpli-
katu diren bi boluntariok aur-
keztu zuten ekimena, barikuan. 
Herritarrek beraien zerbitzuak, 

ezagutzak eta jarduerak eskai-
niko dizkiete gainerako kideei. 
Askotariko arloei loturiko jar-
duerak trukatuko dituzte Den-
boraren Bankuan izena ematen 
duten herritarrek: gorputzaren 

eta osasunaren zaintza, etxeko 
lanak, hezkuntza, aisialdia...

Pilar Rios Durangoko alka-
teordearen berbetan, “elkar-
tasunean eta elkar ezagutzan 
oinarritutako gizarte sareak 

sortzea” da Denboraren Ban-
kua ekimena martxan jartzeko 
arrazoietako bat: hainbat jato-
rri eta adinetako durangarren 
arteko hartu-emana sustatzea. 
Verónica Redondo immigrazio 
arloko teknikariak azpimarra-
tu zuenez, Denboraren Bankua 
“potentzial handiko” ekimena 
da integrazioaren ikuspegitik.

Astelehenetan, 10:00etatik 
12:00etara, Durangoko Udale-
ko Immigrazio Sailean eman 
daiteke izena Denboraren Ba-
kuko partaide izateko, edo bes-
tela, Gurutze Gorriaren bule-
goan eguaztenetan, 10:00eta-
tik 12:00etara, eta eguenetan, 
18:00etatik 19:00etara.

Udalaren eta Gurutze Gorriaren ordezkariek eta bi boluntariok aurkeztu zuten ekimena, joan zen barikuan.

Askotariko arloei loturiko 
jarduerak trukatuko dituzte 
Denboraren Bankuan 
izena ematen dutenek

Mañaria errekatik tona erdi 
hondakin batu du udalak
Etxeko hiri-hondakinak batzea izan da asmoa

  DURANGO  M. O.
Mañaria errekan, Pinondo 
eta Muruetatorre arteko tar-
tean, 500 kilo hondakin batu 
du udalak hiru egunean zehar 
egindako lanetan. Etxeko hi-
ri-hondakinak batzea izan da 
asmoa, prentsa ohar bidez azal-
du dutenez.

Tokiko Agenda 21eko plan 
estrategikoaren baitako eki-

mena izan da, eta udalerriko 
hirigintza plan orokorra be-
rraztertzeko proiektuagaz ere 
lotu dute, oharrean diotenez. 
Aitziber Irigoras alkateak in-
gurunea zaintzeko deia egin die 
herritarrei, eta instituzioaren 
asmoa zein jarrera berretsi di-
tu. “Udalak bere esku dagoen 
guztia egiten du bere ingurunea 
babesteko”.

“Aldaketaren udalak” 
batuko dira Zugazan 

  DURANGO  M.O.
Herriaren Eskubidea eta Du-
rangaldeko Podemos-Ahal Du-
gu alderdiek sustatuta, “aldake-
taren udalak” batuko dira bihar 
Zugaza zineman. Estatuko ins-
tituzio eta udaletan dabiltzan 
zenbait alderdikide gonbidatu 
dituzte konferentziara, udal 
legealdia hasi zenetik urte bi 
pasatu direla-eta balantzea egi-
teko asmoz. 

Besteak beste, Ana Taboa-
da eta Mayte Sanchez etorriko 
dira, Oviedoko (Asturias) eta  
Puerto Realeko (Andaluzia) al-
kateordeak, hurrenez hurren. 
Gainera, Durangoko –Julian 
Rios– Galdakaoko, Arrasate-
ko eta Iruñeko zinegotziek ere 
emango dute iritzia. Neskutz 
Rodriguez batzarkideak aur-
keztuko du 11:00etan hasiko den 
ekitaldia.

Hainbat jatorri eta 
adinetako durangarren 
arteko hartu-emana 
sustatu gura dute

Ainhoa Romo eta Ane 
Zaballa, hautaproban 
lehen eta laugarren 
Institutuko eta Ibaizabaleko ikasleak dira  

  DURANGO  M.O.
Durangoko ikasleak fin ibili 
dira unibertsitatera sartzeko 
hautaproban. Fray Juan Zuma-
rraga institutuko Ainhoa Romo 
durangarra izan da erkidego 
osoko emaitzarik onena lortu 
duena, eta Ibaizabal ikastolako 
Ane Zaballa galdakoztarra lau-
garren geratu da. Sailkapenak 
baino, bakoitzaren notak balio 
du etorkizunean, baina ezin da 
ukatu datu esanguratsua dela.

“Nota ona espero nuen, bai-
na ez hainbesterakoa. Harritu-
ta geratu nintzen”, aitortu du 

Romok. 9,88ko nota atera zuen 
hautaproban, eta batxilergo-
koagaz nahastuta, 9,92koa izan 
da azken nota. Bioteknologia 
ikasiko du EHUko Leioako 
kanpusean, ikerketa arloak 
erakartzen duelako. Ikasteko, 
eguneroko lana da bere gakoa. 
“Ez dut azken egunerako inoiz 
utzi, egunero joaten naiz etxe-
ko lanak egiten. Baina ez naiz 
04:00ak arte ikasten geratzen”. 

Zaballak 9,6ko nota lortu 
zuen hautaproban, eta  Nazioar-
teko Harremanak eta Zuzenbi-
dea karrera egingo du.

Ezkerretik hasita, Ainhoa Romo eta Ane Zaballa. 

       Herririk herri     7

Sorginolaren bigarren urtemuga, 
Tabirako jaiekin bat ospatzeko 
Fundifest jaiaren bigarren edizioa hilaren 27tik uztailaren 1era izango da

  DURANGO  J.D. / M. O. 
Orain urte bi okupatu zituz-
ten hainbat gaztek Fundifes 
fundizio zaharreko bulegoak, 
gaztetxe bihurtu eta herrira za-
baltzeko asmoz. Geroztik, litera-
tur taldea eta musika lokalaren 
proiektua sortu dituzte, besteak 
beste, eta berbaldiak eta kon-
tzertuak eman ere bai. Bigarren 
urtemuga ospatzeko egitaraua 
prestatu dute, eta gainera, Tabi-
rako jaiekin bat egingo dute. 

Iaz Fundifest izena ipini zio-
ten urtemugari, eta aurten ere 
horrela mantendu dute, biga-
rren edizioa bilakatuta. Ekai-

naren 27tik uztailaren 1era arte 
egongo dira ekintzak. 27an, 
19:00etan, pregoia botako dute, 

eta ostean afaria eta gaubela 
egingo dituzte. 29an Laborathe-
gia izeneko tailerra garatuko 
dute, 19:00etan, eta 30ean goi-
zetik ekingo diote: 11:00etan 

obrak, 17:00etan batzarra, 
18:30ean perkusio eta dantza tai-
lerrak eta 22:00etan kontzertua 
Hexen eta Estricalla taldeekin. 

Tabirako marmitakoa
Tabirako jaiak hilaren 29an ha-
siko dira, eta uztailaren 1ekoa 
izango da egun handia, jende 
ugari batu ohi duen marmitako 
txapelketagaz. Sorginolakoak 
ekitaldi gastronomiko horreta-
ra batuko dira, zenbait ekintza 
jai batzordeagaz adostu dituz-
te-eta. 19:00etan musika egongo 
da, 20:00etan kalejira, eta gauez 
kontzertuak gaztetxean.

Sorginolako kideek batzar zabalak egin dituzte egitaraua osatzeko. Argazkian, parte-hartzaileen deialdia.

Tabirako jaiak hilaren  
29an hasiko dira, eta 
uztailaren 1ekoa izango  
da egun handia

Kultura Ondarea 
saria eman diete 
Maristetakoei

  DURANGO  M. Zuazubiskar
Durangoko Maristak ikaste-
txeko Lehenengo Batxillerreko 
ikasleek Kultura Ondarea saria 
jaso dute. Hain zuzen ere, ur-
tean zehar ikasleek egin dituz-
ten bideoak saritu ditu Eusko 
Jaurlaritzak. 

Maristetako kideek bat egin 
dute Iñigo Urkullu lehenda-

kariak sari banaketa egunean 
esan zituen hitzekin. “Ekimen 
honek erakusten du posible de-
la kulturaren eta ondarearen 
erakarmena nabarmentzea 
proiektu erakargarri baten bi-
dez”, adierazi zuen Urkulluk.

Esker-ematea
Horrez gain, Maristak ikas-
tetxekoek beraien esker ona 
adierazi dute sari banaketa 
egunean lehendakariak, kul-
tura sailburuak eta hezkuntza 
sailburuak eskaini zizkieten 
hitzengatik.

Hezkuntzarako laguntzak 
eskatu ditzakete iurretarrek 
Udalak 12.000 euro erabiliko ditu laguntzotarako 

  IURRETA  Aitziber Basauri
2016-2017 ikasturteko hez-
kuntzarako diru-laguntzak 
eskatzeko epea zabaldu du Iu-
rretako Udalak. Seme-alaben 
hezkuntzarako gastu orokorre-
tarako diru-laguntza hauetara-
ko, 12.000 euro gorde dituzte.

Derrigorrezko hezkuntza 
bereizten den aldi bakoitzean 
honako tarteak zehaztuko dira: 
Haurreskola, 100 euro; Haur 
Hezkuntza, 20 euro ; Lehen Hez-
kuntzako 1. eta 4. maila bitar-
tean, 30 euro eta 5. eta 6. mailan, 
45 euro; eta DBHko 1. eta 4. mai-

la bitartean, 75 euro. Seme-alaba 
ikasleak —ikastetxe publiko 
zein pribatuan– dituzten iurre-
tarrek jasoko dute diru-lagun-
tza, eta ezinbesteko baldintza 
izango dira 2016-2017 ikastur-
tean Iurretan erroldatuta ego-
tea eta seme-alaben eskolatzea 
mantentzea, besteak beste.

Udal erregistroan aurkeztu 
behar da eskabidea, ekaina-
ren 22tik uztailaren 6ra bitar-
tean. Ibarretxe kultur etxean,  
94 620 03 42 telefonora deituta 
edo www.iurreta.eus atarian es-
katu daiteke informazioa.

Angelman elkartekoen 
esku jaietako barra  
Izurtzako jaietan Santa Ageda ermitan ospatzen 
den jaieguneko barra kudeatuko dute aurten ere

  IZURTZA  J.D.
Irailean Izurtzan ospatzen di-
tuzten jaietako egun nagusie-
tako bat Santa Ageda ermita-
ren inguruan antolatzen duten 
egunpasa da. Ermitaren on-
doan aterpe bat dago eta bertan, 
taberna estilora, jan-edana ba-
natzeko barra bat jarri ohi dute. 
Iaz, herritar talde baten esku 
barik, elkarte baten esku utzi 
zuten barra horren kudeaketa: 
Durangaldeko Angelman Sin-
dromea elkartearen esku. Aur-
ten ere elkarte bereko kideek 
kudeatuko dute barra.

Iazko esperientziagaz gus-
tura geratuta, aurten errepika-
tzeko prest daude Durangaldea 
Angelman elkarteko kideak. 
Jan-edanagaz batera, elkar-

tearen inguruko eskumutu-
rrekoak zein gaixotasunaren 
inguruko liburuxkak ere esku-
ragarri jarriko dituzte, beste 
material bategaz batera.

Santa Ageda ermitaren ingu-
ruan egiten den jaieguna jaie-
tako jendetsuenetakoa izaten 
da. Dantzariak eta bertsolariak 
izaten dira mezaren ostean, eta 
eguerdian denek elkarregaz 
bazkaltzen dute.

Ermitaren inguruko barran batzen da jendea mezaren ostean.

Elkarteko eskumuturrekoak 
zein gaixotasunaren 
inguruko liburuxkak 
eskuragarri egongo dira

Erreka garbitu dute 
Gazte Asanbladakoek
Iaz ere garbitu zuten Zaldua erreka. “Lotsagarria 
da udalak ingurumenarekiko duen jarrera”, diote.

  ABADIÑO  I. E./M. Z.
Zaldua erreka garbitzen aritu 
ziren, domekan, Traña-Ma-
tienako Gazte Asanbladako 
kideak. Azaldu dutenez, fur-
goneta bat lau aldiz bete zuten 
errekatik ateratako zaborrekin. 
Udal gobernuak ingurume-
narekiko duen jarrerarekiko 
protesta moduan, Trañabarren 
kalean utzi zituzten errekatik 
ateratako pneumatikoak, eros-
keta-orgak, bidoiak, eta abar. 

Iazko uztailean ere garbitu 
zuten erreka Matienako gaz-
teek, eta ekintza haren ostean 
Jose Luis Navarro alkateak 
errekak garbi mantentzeko har-
tu zuen konpromisoa ez duela 

bete kritikatu gura izan dute 
zaborra auzoko kale nagusian 
utzita. “Urte osoan udaletik ez 
da ezer egin errekak garbi man-
tentzeko”, diote, “lotsagarria 
da udalak ingurumenarekiko 
duen jarrera”.

Errekaleorren alde
Gasteizko Errekaleor auzo oku-
patuaren behar energetikoak 
aseko dituzten eguzki plakak 
ipintzeko bertako kideek abiatu 
duten finantzaketa kolektiboko 
kanpaina laguntzeko, kalera 
atera ziren Matienako Gazte 
Asanbladako kideak, atzo. Jen-
dearen diru ekarpenak jasotzen 
ibili ziren, Traña-Matienan.

Zaborra Trañabarren kalean utzi zuten, protesta moduan.

Komun publikoa 
atonduko dute 
ikastetxean

  ZALDIBAR  I. E.
Umeak oporretan egongo di-
rela aprobetxatuta, eskola 
inguruan bi obra egingo ditu 
Zaldibarko Udalak, datozen 
asteetan: kiroldegiko itoginak 
konponduko dituzte, batetik. 
43.019 euroko obra egingo dute 
kiroldegian. Bestetik, eskola 
orduetatik kanpo ikastetxeko 
jolastokian guraso eta umeak 
egoten diren orduetan erabil-
garri egongo den komun publi-
ko bat atonduko dute. 

16:00etatik 19:00etara za-
balik egongo da hiru eta bost 
urtekoen eraikinean atonduko 
duten komun hori. Arantza 
Baigorri alkateak azaldu due-
nez, 9.100 euroko aurrekontua 
izango du obra horrek. Ezarri-
tako ordutegian zabaldu eta 
itxiko den ate elektroniko bat 
ipiniko dute komunean.

Baigorri alkateak azaldu 
duenez, udan egingo dituzten 
bi obra horien kostuaren %60 
Eusko Jaurlaritzak finantza-
tuko du, eta beste %40a udalak 
hartuko du bere gain. 

Eskola orduetatik kanpo, 
arratsaldez zabalik 
egoteko atonduko dute 
eskolako komun bat

  ZORNOTZA  Joseba Derteano
Zornotzako Barnetegiak 25 urte 
egin ditu aurten. Urteurrena os-
patzeko ekitaldi nagusia ekain 
hasieran egin zuten. Orduan, 
Urkullu ezin izan zen bertaratu, 
eta eguazten honetan joan da. 

Barnetegiko azpiegiturak 
bisitatu ostean, berba batzuk 
esan zituen areto nagusian. 
Barnetegia “aintzidaria eta ere-

dugarria” dela adierazi zuen. 
“Apaltasunez, baina harrotasu-
nez esan dezakezue ibilbide as-
koren laguntzaile izan zaretela, 
eta hori hitzetan zein ekintzetan 
erakutsi duzue. Bide luzea egin 
duzue euskararen eta euskal 
gizartearen mesedetan”, esan 
zuen. Urte hauetan lortu dituz-
ten emaitzak ez ezik, emaitza 

horiek lortzeko modua ere azpi-
marratu du. “Beti lanerako eta 
elkarlanerako prest egon zarete, 
auzolana zer den ondo erakutsi 

duzue”, adierazi zuen. 
Aurten Bai Fundazioak ku-

deatzen du Barnetegia. Funda-
zioko presidente Mikel Etxeba-

rriak adierazi zuen sorreratik 
argi zutela “euskara denon al-
txorra” dela. “Euskara ikasi gu-
ra duen edonork etxe honetako 

ateak zabalik izango ditu”.

Erakundeei laguntza eske
Erakundeen laguntza eta “ba-
tez ere Eusko Jaurlaritzarena” 
eskatzeko ere baliatu zuen bere 
berbaldia. “Gaur egun aurrera 
egiteko, euskaltegien aldean 
dituen berezitasunak jasoko di-
tuen finantziazio markoa behar 
du barnetegiak”. 

Ekain hasieran egindako eki-
taldi nagusian ere eskaera ber-
dina zuzendu zion Etxebarriak 
Bingen Zupiria Kultura eta Hiz-
kuntza Politikako sailburuari. 

Orduko ekitaldia Xabier 
Euskitzek aurkeztu zuen, eta 
hainbat abesti eskaini zituen 
zuzenean musikarien lagun-
tzagaz.

Arduradunen eskutik, Urkulluk Barnetegiko hainbat gela bisitatu zituen eguaztenean.

Zornotzako Barnetegia bisitatu du 
Iñigo Urkulluk 25. urteurrenean 
Ekain hasierako ospakizunean ezin izan zuen egon eta asteon joan da

Urkullu: “Beti lanerako 
prest egon zarete; 
auzolana zer den ondo 
erakutsi duzue”

Etxebarria: “Dituen 
berezitasunak jasoko 
dituen finantziazio markoa 
behar du barnetegiak”

astekaria@anboto.org 
asteartea 17:00ak arteko epea

ANBOTOk ez du bere gain hartzen kolaboratzaileen zutabeetan, iritzi artikuluetan  
edo gutunetan adierazitakoen eta emandako iritzien erantzukizunik.

Zure iritzia, gutuna edo fotodenuntzia helarazteko helbideak: 
Bixente Kapanaga 9, 48215 - Iurreta  

Alderdi, elkarte edo taldeko iritziak kide baten izenean sinatuta  
eta ANBOTOren irizpideen arabera zuzenduta publikatuko dira.  

Bidalitako testuak ezingo du 1.500 karaktere baino gehiago izan (tarteak barne). 

Kontratu zaborra
Kaleko garbitasunaren eta 
hondakinen bilketaren zerbi-
tzuarekin lotura duten albis-
teekin esnatzen gara egunero. 
Egun batean, kale-garbigai-
luek olioz bete dute kalea, ma-
kinako tenkagailu bat hautsi 
delako, eta herritarrak hase-
rre daude makinek goizean 
goiz egiten duten zaratagatik. 
Gogoratu behar da kale-garbi-
gailurik gehienek eman dutela 
eman beharrekoa. Beste egun 
batean, hondakinen bilketa-
rako kamioi bat matxuratu 
egin da San Fausto auzoaren 
erdian. Gogoratu behar da gu-
re kamioirik gehienak zahar-
kituta daudela. Eta egunero, 
durangarrok zakarrontzi gal-
duen bila ibiltzen gara, edo 
edukiontzi zahar, apurtu eta 
zikinak erabiltzen.

Berriz ere, durangarrok 
zaborren gaineko kontratu ku-
deaketa falta pairatzen dugu. 
Behin baino gehiagotan sala-
tu dugu, gobernu taldearen 
utzikeria dela-eta, kontraturik 
barik gaudela kaleak garbi-
tzeari eta hondakinak biltzeari 
dagokienez. Izan ere, azken 
kontratua 2016ko ekainean 
amaitu zen, eta berria prestatu 
barik dago oraindik. Lehen-
tasunezko zerbitzua da, eta, 
beraz, isileko luzapeneko egoe-
ra ezegonkor batean gaude. 
Bideratzen diren baliabideak 
2005erako kalkulatu zirenak 
dira; orduan, populazioa eta 
garbitu beharreko azalera 
gaur egungoa baino %10 txi-
kiagoak ziren. Egun ditugun 
edukiontzi eta zakarrontziak 
sasoi hartakoak dira, eta auzo-
ko kaleak astean behin baino 
ez badira garbitzen, badakigu 
zein den arazoa; 2005eko zerbi-
tzu zaharkitua.   

*Erredakzioan itzulia

Ur parke berria ireki dute udako 
egun beroak freskatzeko
Hilabeteko lanen ostean, eguenetik erabilgarri dago parkea plazaren ondoan

  MALLABIA  Joseba Derteano
Udako egun beroak heltzean, 
Mallabiko umetxoak herriko 
iturri inguruan batu izan dira 
orain arte. Aldra handia txorro-
ta bakarrerako. Baina, aurre-
rantzean, gorputzak freskatze-
ko eta, bidez batez, jolasteko gu-
ne berria izango dute plazaren 
ondoan: ur-zurrustak dituen 
parkea. “Umeak beti iturri in-
guruan ikusten genituen, eta 
parke berria irtenbide aproposa 
iruditu zitzaigun”, azaldu du 
Igor Agirre Mallabiko alkateak. 
Ur-zurrustak hainbat tokitatik 
modu desberdinetara irteten di-
ra, erakargarriagoa eta diberti-
garriagoa izan dadin. Ur parkea 
egiteko lanek hilabete inguru 
iraun dute, eta 87.000 euro ingu-
ruko inbertsioa izan dute.

Komun publikoa
Parkearen inguruan komun 
publiko bat ere jarri dute. Ingu-
ru hori herriko bilgunea da, eta 
herritarrentzat zerbitzu berria 
eskaini gura izan dute.Eguenetik erabilgarri dago ur-zurrustak dituen parke berria.

Udan ikastaroak 
emango dituzte 
igerilekuan

  BERRIZ  M.Z. 
Uztailaren 3tik 27ra bitartean 
udako ikastaroak emango di-
tuzte Berrizburuko igerile-
kuan. Berrizko Udalak jakitera 
eman duenez, gazte zein hel-
duentzat prestatutako ikasta-

roak izango dira, eta  ur-ekintza 
eta uretako gimnasia saioak 
ere eskainiko dituzte uztaileko 
ikastaro hauetan.

Astelehenetik eguenera, 
10:00etatik 20:15era eskainiko 
dituzte saioak, eta izena eman 
gura duenak ekainaren 27a 
baino lehen egin beharko du. 
Izen-ematea kiroldegian egin 
daiteke, baita www.berriz.eus 
webgunean ere, edo 946 826 244 
telefono zenbakira deituta.

25 umek parte 
hartuko dute 
udalekuetan

  GARAI  M.O. 
Uztailaren 3an hasiko dira Ga-
raiko udalekuak, eta 25 umek 
parte hartuko dutela azaldu du-
te udal ordezkariek. Udako egu-
netan herriko umeei eskaintza 
bat emateko ideiagaz antola-

tzen ditu udalak udalekuak. 3an 
hasi eta uztailaren 21era arte 
iraungo dute.

Elkarregaz jolasteko
Berbaro elkarteko begiraleak 
izango dituzte umeek, eta de-
neriko ekintzak egin ahalko di-
tuzte, elkarregaz jolastu eta uda 
aprobetxatzeko. Kultur etxea 
izango da elkargune, baina ka-
lera ere irtengo dira ekintza 
batzuetarako.

Jubilatuen Etxeko 
tabernan gestio bila 
ELORRIO  Udalak Jubilatuen Etxeko 
taberna kudeatzeko aukera eskaini du, 
7.600 eurotan (BEZa barne). Ekainaren 
30era arte dago aukera izena eman eta 
udaletxean eskaera aurkezteko. Kudeatu 
gura duenak euskaraz ondo jakin behar 
du eta ostalaritzan gutxienez urtebeteko 
eskarmentua izan behar du.

DURANGO  Martitzenean, hilaren 27an, 
Biltzarre izeneko plataforma aurkeztuko 
dute Pinondo Etxean, 19:00etan. “Euskal 
Herria-Nabarraren askatasuna lortze-
ko gogoa eta ahaleginak batuko dituen 
plataforma” gisa izendatu dute euren 
burua. Pertsonei eta kolektiboei zuzen-
dutakoa da.

Biltzarre plataforma 
aurkeztuko dute 

ABADIÑO  De Norte a Sur taldeak bere 
XIII. erromeria antolatuko du Abadiño-
ko Astola auzoan, bihar, goizetik hasita. 
Ekitaldiari hasiera emateko, ohiko pre-
goia irakurriko da, eta, ondoren, Rocio 
estiloko meza esango da, De Norte a Sur 
taldeko kideek abestua. Bazkaldu eta ge-
ro, dantzak eskainiko dituzte.

De Norte a Sur 
taldeagaz erromerian 

“Sukaldariok 
dugun eragina 
baliatu beharko 
genuke elkartasuna  
bultzatzeko”
Sukaldari zornotzarrak Eneko jatetxea 
berrasmatu du “sustraietara bueltatzeko”  

 BERBAZ  Jone Guenetxea
Zornotzatik Larrabetzuko ja-
tetxera korrika etorri ostean, 
Eneko Atxak (Zornotza, 1977) 
bere etxean hartu gaitu. Su-
kaldari ezagunek hartu duten 
rock izar kutsutik gutxi du. Or-
kestra zuzendaria dirudi, haz-
ten dabilen proiektu bateko 
gidaria. Hiru Michelin izar lor-
tu ditu Azurmendigaz. Handik 
gertu, Eneko jatetxean, plan-
teamendu berri bat egin du 
“jatorrira bueltatzeko”. Sukal-
dariak jantokian tradizioz be-
tetako platerak prestatzen di-
tuen bitartean, bisitariak bere 
jakiak dasta ditzake. Sukalda-
ri zornotzarrak beste hainbat 
proiektu ditu esku artean. Lon-
dresko jatetxea martxan du, 
eta hurrengo geltokia Tokio 
izango da. 

Zelan uztartzen dituzue Larra-
betzuko bi jatetxeak? Izan ere, 
Azurmendik hiru Michelin izar 
ditu, eta Eneko jatetxea beste 
proposamen bat da.
2005etik hona proiektua hazi 
egin da. Lehenengo, Eneko jate-
txea zabaldu genuen, eta, ondo-
ren, goiko Azurmendi zabaldu 
genuen. Azurmendik arrakasta 
polita ekarri digu. Atzerritar as-
ko eta prestigioa ere bai. Proiek-
tu oso partikular bat da, bikain-
tasuna bilatzen duena eta eli-
te mailan ibiltzen dena zentzu 
askotan, bai prezio aldetik, bai 
prestatzen dugun dastatzeko es-
perientziagatik ere. Ez da egu-
nerokorako. Eta orain 2005eko 
jatorrira bueltatzea gura dugu, 
eta bertako jendeak sentitzea 
badaukala egunero etortzeko 
aukera. Enpresetako jendea, in-
guruko familiak, jende gaztea, 
bikoteak…

Horretarako, zelan planteatu 
duzue Eneko jatetxea?
Proiektu gozo bat da. Askotan, 
sukaldariok ohitura dugu esa-
teko jatetxeak gure etxea direla, 
eta honek badauka zentzu hori. 
Sukaldea barruan sartu dugu, 
sukaldariak janaria prestatzen 
eta zerbitzatzen ikusi ditzakezu, 
azalpenak ematen… Niretzat, 

lagunarteko txoko bat izango 
balitz moduan da. Badakit dato-
zen asko ez direla nire lagunak, 
baina ongietorria eman nahi 
diet, lagunak izango balira mo-
duan. Gozotasun eta hurbilta-
sun horregaz. Horixe da Eneko-
ren mamia.

Eguneroko abiadura honetan, 
zelan hartzen duzu sormen 
gastronomikorako tartea?
Gastronomia diziplina nagu-
sia izango litzateke. Eta gastro-
nomiaren barruan, hainbat di-
ziplina txiki daude. Bakoitzak 
bere berezitasunak ditu. Azur-
mendik badakigu sofistikazio 
hori duela, baina gure proiek-
tu denek duten ezaugarria eus-
kal kutsua da. Era berean, subs-
tantzia berberekin era desber-
din askotan janaria prestatzea 
gustatzen zait. Goikoa sofistika-
tuagoa da, hau informalagoa da, 
Londresen zoroagoa da…

Inspirazioa nondik dator?
Gure inspirazioa oso argia da. 
Gure tradizioak, jasotako erre-
zetak, gure inguruak itsaso eta 
mendietatik hurbil, ekoizleen 
kultura eta lau urtaroetako pro-
duktuen aberastasuna. Horrek 
du eraginik handiena gure egi-
teko orduan. Eta ondoren, nor-
berak dituen bizipenak daude. 
Hortik etortzen dira ideiak, pen-
tsamenduak, istorioak… Azke-
nean, gastronomia lengoaia bat 

da eta gauza asko adierazi gura 
ditugu, era desberdinetan. Ho-
ri guztia koktel-ontzi batean sar-
tuz gero, hortik irteten da dena. 

Zuen Larrabetzuko etxea ingu-
ruan oso integratuta dago. Ja-
sangarritasunari garrantzi han-
dia ematen diozue.
Zentzu denetan. Sukaldariok ja-
sangarritasuna platerean foka-
lizatu izan dugu. Bertako ekoiz-
leekin produktuak lantzea eta 

abar. Baina pentsatzen genuen 
edukia bagenuela, eta ingurua 
falta zela. Lehenengo eraiki-
na, ahal zen neurrian, errespe-
tu handiz egin genuen. Baina, 
batez ere, bigarren eraikinean 
guztiz integratu zen. Panel geo-
boltaikoak jarri genituen. Geo-
termia erabili genuen. Horreta-
rako, 150 metroko sakontasunez 
zuloa egin genuen. Euria birzi-
klatu egiten dugu, beste hainbat 
produktuz gainera. Baina, ha-

10   

Berbaz

Eneko Atxak, mimo handiz, xehetasunik txikiena ere zaintzen du. Bertoko tradiziozko produktuak oinarri hartuta, plater berritzaileak eskaintzen ditu Atxak Eneko jatetxean.

Kontziliazio 
planagaz, jendeak 
pasioz eta ilusioz 
lan egitea  
lortu dugu” 

Eneko jatetxea 
lagunarteko txoko 
bat izango 
balitz moduan 
planteatu dugu” 

Bertoko ekoizleekin 
hornitzaile sare 
zabal bat dugu. 
Lantaldeko  
kide dira” 

Eneko Atxa Azurmendi
Sukaldari zornotzarrak 
2012tik hiru Michelin 
izar ditu, beste hainbat 
sarigaz batera



2017ko ekainaren 23a, barikua  |  anboto

ratago joan gara. Beste hainbat 
proiektu sozial eta herrikoi jarri 
ditugu martxan. Larrabetzuko 
udalagaz eta biztanleekin, osa-
gai organikoekin konposta egi-
teko toki bat sortu genuen, esa-
terako. 

Lan taldera begira, ezohiko ja-
tetxea zarete. Kontziliazio pla-
na duzue.
Normalean, astelehenetik egue-
nera bazkariak bakarrik ema-

ten ditugu, afaririk ez, fami-
lian egon ahal izateko. Sozializa-
zio plan bat ere badaukagu giro 
normal baten sentitu ahal iza-
teko, asteburu batzuetan libre 
hartuz. Horrela, gure koordina-
tzaile nagusiek bariku, zapatu 
eta domeka batzuetan libre har-
tzen dute. Ostalaritzan jende as-
ko erre egiten da eta alde egiten 
dute. Intentsitate handiz lan egi-
ten da eta exigentzia ere oso al-
tua da. Guk, honegaz, jendeak 

pasioz eta ilusioz lan egitea lor-
tu dugu. Pentsatzea ostalaritza 
berri bat badatorrela. Era be-
rean, osasun plan bat ere badu-
gu. Guk hemen jaten dugunez 
adituekin ondo jateko eta ondo 
egoteko plan bat egin dugu. Gu-
retzat hau guztia jasangarrita-
sunaren barruan sartzen da. 

Gaur egun sukaldari asko rock 
izar bilakatu dira.
Hasieran, apur bat sufritu egi-
ten nuen gai honegaz. Ni nahiko 
diskretua izan naiz beti. Lehen-
go egunean kanpoko aurkez-
le ezagun bategaz grabazio bat 
egiten ibili ginen kalean, eta ar-
duratuta zeuden ea kalean ge-
dituko ninduten lanean geun-
den bitartean. Bertako kamera-
riek esan zieten Euskal Herrian 
inork ez ninduela kalean geldi-
tuko. Hemen nahiko lasai bizi 
naiz. Hala ere, egia da sukalda-
riok gero eta eragin handiagoa 
dugula. Eta nire burua lasaitze-
ko pentsatu nuen kolektibo mo-
duan hedabideek ematen digu-
ten argi eta indar hori baliatu 
beharko genukeela elkartasuna 
bultzatzeko. Jendeak jaramon 
egiten digunez, erraztasun hori 
gure alde dugu jendeari lagun-
tzeko. Ildo horretatik, proiektu 
batzuetan sudurra sartzen dugu 
jendeari laguntzeko. Eta horrek 
pekatua kentzen digu.

Bertoko produktuak zure su-
kaldaritzaren erdigunean dau-
de. Inguruko ekoizleekin zein 
sare duzue?
Sare oso handia dugu. Adibi-
de asko eman ahal dizkizut. 
Ana Mari Llagunok Barranko-
ko piperrak eta tipula morea 
ekartzen dizkigu, Luisa Sillo-
nak Mungiako artoa ogia egite-
ko, Kepa Agirregoikoa zorno-
tzarrak gazta… horiekin horni-
tzen gara. Gu goizetan ez gara ja-
naria prestatzen hasten. Janaria 
aurretik landuta beraiek ekar-
tzen digute. Horregatik, gure 
lan taldeko kide dira. 

    11

Londresen distiratu 
ostean, Tokio da 
hurrengo geltokia
Iazko abuztuan, Londresko cityan Eneko  
At One Aldwych jatetxea zabaldu zuen

Covent Gardenen Eneko At 
One Aldwych jatetxea za-
baldu zuen iazko abuztuan 
Eneko Atxak. Euskal pro-
duktuen zaporeek arrakasta 
izan dute Britainia Handiko 
hiriburuan. Orain, hurrengo 
proiektuak Asiara eramago 
du: Tokiora. 

Tokion zabalduko duzun ja-
tetxea zelakoa izango da?
Denetarik egingo dugu. Eki-
taldi eta ezkontzetarako tarte 
bat izango dugu. Era berean,  
Azurmendi eta Eneko jate-
txeen artean koka daitekeen 
beste proiektu bat prestatzen 
ari gara bertan. 

Mundura zabaldu zarete. 
Londresen eta Tokion jen-
deak zer gura du?
Proiektu bakoitzak bere be-
rezitasunak ditu. Ez da ber-

dina jendeak Londresen edo 
hemen gura duena. Eta beti, 
aterki moduan, euskal kutsua 
izaten dugu. Londresen, Ene-
ko jatetxearen kontzeptua-
ri ikuspuntu zabalagoa eman 
diogu. 

Euskal gastronomia gero 
eta ezagunagoa da?
Euskal gastronomia oso han-
dia da, baina mundutik zoa-
zenean italiarra, japoniarra... 
aurkitu ditzakezu, baina eus-
kal jatetxeak ez. Nork esango 
zion orain 25 urte nire ama-
ri arrain gordina arrozagaz 
jango zuela. Eta gaur egun 
sushia eta horrelakoak pro-
batzen ditu. Azkenean, guk 
ere horixe hedatu gura du-
gu. Gure marka zabaldu gura 
dugu munduan. Ez bakarrik 
Azurmendi, baita euskal gas-
tronomia ere.

Londresko hirigunean jatetxea zabaldu du zornotzarrak.

Sukaldea jantokian sartu dute.Bertoko tradiziozko produktuak oinarri hartuta, plater berritzaileak eskaintzen ditu Atxak Eneko jatetxean.

KANBIO JATETXEA
San Migel Dudea auzoa 
AMOREBIETA-ETXANO
Tel.: 946 730 033 
Aste bitarteko menua, asteburuko menua, 
menu berezia eta karta.

ÑAM!

PLATERUENA Kafe Antzokia
Landako etorbidea, 4 DURANGO
Tel.: 946 030 300  
Egunero zabalik. Menu bereziak, egunekoak, 
taldeentzakoak eta ospakizunak.
www.plateruena.eus

ÑAM!

JATETXE GIDA

IBARRA 
SAGARDOTEGI-GARAGARDOTEGIA
Ibarra auzoa, z/g · ZORNOTZA
www.ibarra-sagardotegi.com 
Tel.: 946 731 100
20. urteurrena. Orain garagardotegia eta sagardotegia; 
menu ezberdinak. Gure upategian egindako sagardoa.
Astean zehar soilik erreserbentzako zabaltzen da.

Ibarra Sagardotegi-Garagardotegiaren eskutik  
bi pertsonentzako menua zozkatuko dugu  

Anbotoren Lagunen artean.  
Hile honetako irabazlea: Xara Goitia Olaetxea!

ZORTE 
ON!

ÑAM!

OLAJAUREGI JATETXEA
Kurutziaga Kalea, 52 DURANGO
Tel.: 946 200 864  
Eguneko menuak, bereziak, taldeentzakoak 
eta ospakizunak. Egunero zabalik. 
www.olajauregi-jatetxea.com

ÑAM!

KOBIKA JATETXEA
San Ignazio, 8 DURANGO  
Tel.: 946 810 003 
Egile sukaldaritza eta tradizionala.  
Menu bereziak eta karta.

ÑAM!



JAIAK! 2017ko EKAINA

ATXONDO  AXPE / APATA

Ekainak 24, zapatua

Mendi martxa Asuntze mendi 
taldearen eskutik:
9:00 Nagusien irteera Apatako 
plazatik.
10:00 Gaztetxoen irteera 
Axpeko plazatik. Akaberan 
luntxa Axpen.

Ekainak 28, eguaztena

14:00 Jubilatuen bazkaria.
17:30 Txopo-txiki apainketa 
gaztetxean.
19:00 Txopo igoera eta 
pregoia plazan TXIRI TXIRI 
trikitilari taldeak girotuta, 
ondoren txosna irekiera.

Ekainak 29, eguena

11:00 Amalur puzgarriak 
gaztetxoentzat plazan.

18:30 Andasto dantza 
taldearen kalejira herrian zehar. 
Ondoren, erakustaldia frontoian.

20:00-22:00 pintxo-potea 
herrian zehar.

Ekainak 30, barikua

11:30 Sormening tailerra, 
plazan.

20:30 Tortilla eta bakailao 
txapelketa eta afaria frontoian.

22:30 kontzertuak gaztetxean: 
AYATOLLAH eta KOHATU.

23:00 LUHARTZ erromeria 
plazan.

Uztailak 1, zapatua 
MOZORRO EGUNA: 
ZINEMA

15:00 Paella jana frontoian.

17:00 Mus txapelketa 
frontoian.

17:30 ELEKTROTXUFLA 
elektrotxaranga plazatik.

20:00 TIO TERONEN SEMEAK 
plazan.

22:30 EZTEN GIRO erromeria 
plazan.

00:00 REGGAE gaua 
gaztetxean.

Uztailak 2, domeka

11:00 Herriko gazteen pilota 
partiduak.

17:00 XXXI. igel txapelketa 
Itziar tabernan.

18:00 Emakumeen pala 
txapelketa. Ondoren, pilota 
partidu profesionala.

21:00 Talo jana plazan, 
Atxondoko talogileen eskutik.

21:00 Txopoa botatzea plazan.

Ekainak 23, barikua

11:30 Meza nagusia. Gero, 
herriko jubilatuentzat luntxa.
17:00 Briska txapelketa: 
hasiera eta amaiera.
18:00 Esku pilota partiduak.
21:00 Txopo jasotzea 
trikitilariekin. Ilunkeran “San 
Juan suak”. Ondoren, berakatz 
zopa eta txokolatea.
23:00 Rantxerak: “Puro 
Relajo”.
Amaitutakoan, “DJ Bull”.

Ekainak 24, zapatua
SAN JUAN EGUNA

11:30 Meza nagusia. Ondoren, 
“Igel txapelketa”. Egun guztian 
zehar zaldi apustu berezia.
11:00 Gazteen mendi irteera.
17:00 Mus txapelketaren 
hasiera.
17:30 Bizikletaz, “Kronoigoera”.

Arratsaldean, bakailaoa pil-
pilean eta tortilla txapelketa. 
Oharra! Partaide bakoitzak behar 
dituen osagai guztiak ekarri beharko 
ditu. Bakailao txapelketako diru 
sariak berdinak izango dira partaide 
guztientzat. Kazola bakoitzak gutxienez 
8 xerra izango ditu, bestela txapelketatik 
kanpo geratuko da. Irabazleak diru sari 
berdina, txapela eta garaikurra izango 
ditu. Sariak gazteentzat eta nagusientzat 
egongo dira.

HERRI AFARIA: Parte hartu 
dutenek euren lagun taldearekin 
frontoian afaldu ahal izango 
dute. Jai batzordeak ogia, 
postrea eta kafea jarriko ditu.

22:30 Axpeko albistegia.
Ondoren, erromeria “Luhartz” 
taldeagaz.

Ekainak 25, domeka
UMEEN EGUNA

Umeen eguna, Atx-azpi 
elkarteak antolatuta.

Goizean zehar Baserri 
makinaria eta tresnen feria, 
lehenagokoak eta gaur 
egungoak.

11:30 Meza nagusia.
Atxondoko “Andasto” dantza 
taldea.

13:00 Mus txapelketaren 
amaiera.

13:00 Gazteen esku pilota 
partiduak.

18:00 Ipuin kontalaria.

19:30 Umeen jolasak.
Ondoren, txokolatada eder bat 
jaiei amaiera emateko.

AXPEKO JAIEN 
EGITARAUA

APATAKO JAIEN 
EGITARAUA

Apustu eta erronkazaleentzat, 
hainbat proposamen egitarauan 
Plazatik Mendigoikoarainoko kronoigoera berezia egingo dute, bihar

 APUSTUAK  I.E.
Iaz lehenengoz antolatu zuten 
apustu berezi baten bigarren 
ediziorako, astoak barik zaldiak 
eramango dituzte, aurten, Ax-
peko plazara. Horrela azaldu du 
Jon Armendia auzotarrak. Iaz 
bezala, laukietan banatuko dute 
auzoko plazako lur eremu bat, 
eta lauki bakoitzari zenbaki bat 
ipiniko diote. Abereen gorotzak 
zein laukitan jausiko diren igar-
tzea izango dute apustuzaleek 

erronka. Euro batean egin ahal-
ko dute apustu. 

Armendiak azaldu duenez, 
iaz probarako eraman zituzten 
bi astoek ez zuten arratsalde 
osoan kakarik egin, eta irabazle-
rik ezean, saria zotz egin behar 
izan zuten. “Aurten zaldiekin 
egingo dugu proba”, dio Armen-
diak. Bihar arratsaldean izango 
da apustuzaleen hitzordu hori.

Auzoko gazte batzuen eki-
menez, bestalde, kronoigoera 

berezi bat ere egingo dute, lehe-
nengoz, bihar, 19:30ean. Anto-
lakuntzak emandako bizikleta-
gaz, plazatik Mendigoikoaraino 
igoko dira-parte hartzaileak. 

Bizikleta bereziagaz
“Bizikleta bakarra egongo da 
parte hartu gura dutenentzat, 
berezia”, aurreratu du Armen-
diak, “eta proba hasi arte sekre-
tua izango da bizikleta horrek 
zer berezitasun duen”. Bigarren urtez egingo dute gorotzen apustua.

 JAIAK  Itsaso Esteban
Aita-alabak dira Jon eta Irati Ar-
mendia, eta Axpeko jaien antola-
kuntzan elkarlanean dabiltzan 
belaunaldi desberdinetako auzo-
kideen adibide. Hiru hamarkada 
baino gehiago daramatza 53 
urteko Jon Armendiak Axpe-
ko jaien antolakuntzan parte 
hartzen, eta azken urteotan lan 
horretara batu den gazteen tal-
dekoa da Irati. 

Izan ere, Jonek zein Iratik 
baieztatu dutenez, Axpeko jaien 
antolakuntzan badago errele-
boa, eta gazteak gogotsu dato-
zelako oso pozik daude hainbat 
urtez ardura euren gain izan 
dutenek. “Iaz gertatu zitzaigun, 
lehenengoz, koadrila osoa barra-
ren beste aldean egon ahal iza-
tea”, dio Jon Armendiak, “ordu-
ra arte gutako baten bat beti ibili 
izan da lanean”. Antolakuntza 
lanetan ere gustura ibili arren, 
aitortu du asko eskertzen dutela 
lan karga gutxiagogaz jaiak bes-
te era batera gozatu ahal izatea. 

Axpeko albistegia
Gazteek jaietara ekarritako 
berritasuna da zapatuko afalos-
teko Axpeko albistegiaren pro-
posamena. Aurten, lehenengoz, 
beraiek asmaturiko Axpeko 
albisteen emanaldia egingo du-
te Irati Armendiak eta Aitziber 
Iriondok, “afalostean auzota-
rrekin ondo pasatu eta barre 

egiteko”. Umoretik asko duten 
gertakari horien inguruan adie-
razpenak egiten agertuko dira 
albistegi horretan hainbat auzo-
tar. Azken aste bietan ibili dira 
Armendia eta Iriondo biharko 
afalostean zuzenean emango 
duten albistegirako erreporta-

jeak osatzen. Bertako notiziak 
ez ezik, nazioartekoak, kirole-
takoak zein eguraldia ere eskai-
niko dituzte: Trumpen bisita 
iragarriko dute, esaterako, eta 
auzotarrekin ibiliko dira AEBe-
tako presidenteari nork emango 
dion jaten eta etxean lotarako 

nork hartuko duen aztertzen; 
Axpeko artzainak eguraldiaren 
iragarpena egingo du... 

Armendia aita-alabek azaldu 
dutenez, iaz arte kanpotik eka-
rri izan dute jaietako zapatuko 
afalosterako animazioa, baina, 
iaztik, afalostean auzotarrak 

protagonista izatea bultzatu 
gura dute. Esan bezala, aurten, 
Axpeko albistegiaren emanal-
diaren bitartez hartuko dute 
auzotarrek protagonismoa. Ho-
rren ostean, 23:30ean, Luhartzen 
erromeria izango da plazan.   

Urte askoan egin duten mo-
duan, bakailao eta tortilla txa-
pelketak egingo dituzte bihar 
arratsaldean, eta prestatutako 
jaki horiek afaltzeko, 150 lagun 
inguru elkartuko dira frontoian. 

Jaien antolakuntzan ematen ari den erreleboaren adibide dira Jon eta Irati Armendia aita-alabak.

Bihar afalostean, Axpeko albistegiaren 
zuzeneko emanaldia eskainiko dute
150 lagun inguru elkartuko dira, bihar,  21:00etan, San Juan jaietako afarian, frontoian. Bakailaoa eta 
tortilla dastatu ostean, axpetarrak protagonista dituen albistegiaren zuzeneko emanaldia egingo dute 

Irati Armendia eta 
Aitziber Iriondo 
izango dira 
aurkezleak

Jon Armendia:  
“Oso pozik gaude 
gazteak gogotsu 
datozelako” 

“Zubi lana egiten ahalegintzen gara,  
herritik eskolara eta eskolatik herrira” 
Apatako jaietako pregoia botatzeko ardura pozik hartu dute eskolako guraso elkartekoek 

 PREGOIA  Markel Onaindia
Eskolako guraso elkartekoek 
botako dute Apatako jaietako 
pregoia, eta sorpresa izango 
den arren, dagoeneko badabil-
tza mezua prestatzen. Pozik 
daude, eta errekonozimendu 
lez ikusi dute izendapena. “Egi-
ten ditugun gauzak jende batek 

kontuan hartzen dituela ikusi 
dugu, eta pozik gaude horrega-
tik”, adierazi du Urkiol Arka-
razok. Guraso elkarte aktiboa 
da eurena, eskolan zein herrian 
ekintzak antolatu izan dituena. 
“Ekintzak beti herrira ateratzen 
ahalegindu gara. Korrika edo 
gaztainerrea, adibidez”, konta-

tu du Larraitz Agirrek.  “Zubi 
lana egiten ahalegintzen gara, 
herritik eskolara eta eskolatik 
herrira”, jarraitu du gogoeta 
Alex Azpirik.

Sukaldariak ortuan
Ortuaren esperientzia da lan 
horren adibideetako bat. Proiek-

tua iaz hasi ostean, aurten ha-
si dira barazkiak landatzen 
irakasle eta ikasleak. Umeek 
produktu horiek zelan kozinatu 
ikasi dezaten, herriko jatetxee-
tako sukaldariak ekarri dituzte 
eskolara; aurten Makatzeta eta 
Etxostekoak, iaz Mendigoikoa 
eta Akebasokoak. Gainera, gu-

rasoentzako ikastaro bat ere 
egin dute aurten. Eskolan ber-
takoa eta sasoikoa jatearen alde 
Durangaldean sortutako dina-
mikan ere parte hartzen dute 
gurasoek.

Guztira, 14 kide dira elkar-
tean, eta ateak zabalik dituzte 
gura duenarentzat. “Talde po-
lita batu gara elkartean, ondo 
konpontzen gara eta giro ona 
dago”, nabarmendu du Arkara-
zok. “Egiten ditugun gauza guz-
tiak beti hobetzeko dira”, azaldu 
du. Aurrera begirako ildoen ar-
tean, Euskara Plana ipini gura 
dute martxan.

Guraso elkarteko zenbait kide, Axpen ateratako argazkian. Hilaren 28an izango da pregoia, 19:00etan.

Ane Diez palista atxondarrak 
eskuz jokatuko du jaietan  
Nesken esku pilota partidua antolatu dute, eta Diez gaztea da euretako bat

 KIROLA  M.O.
Ane Diez 16 urteko atxondarra 
esku pilotan jokatzen ikusteko 
aukera egongo da Apatako jaie-
tan, uztailaren 2an, 13:00 aldera 
hasiko den jaialdian. Txikitatik 
ibili da pilotalekuan Diez, lehe-
nik eskuz, eta 11 urtetik hona 
pala hartuta. “Gustura nabil, es-
kuzkoa baino gehiago gustatzen 
zait pala”, esan du gazteak. On-
do dabilen seinale, aurten biga-
rren geratu da jokatu dituen hi-
ru txapelketetan, Udaberrikoan, 

Bizkaikoan eta Euskadikoan. 
Hala ere, jaietan eskuz jokatze-
ko proposamena egin diote eta 
ez du ezetzik esan.

Leire Etxaniz markinarragaz 
osatuko du bikotea, Larrabetzu-

ko Jone Goiriren eta Sopelako 
Maite Lejonagoitiaren aurka 
indarrak neurtzeko.

Jaio, Xalagaz batera
Bestalde, Oier Jaio atxondarra 
ere kantxaratuko da hilaren 
2an, kasu honetan arratsaldez. 
Xalagaz batera arituko da, Tain-
taren eta Azanzaren kontra. Au-
rretik, Atxondoko mutil gazteak 
ere jantziko dira zuriz. Txikien 
kasuan, 11:00etan emango dute 
erakustaldia. Ane Diez palista, entrenamendu-leku duen Apatako pilotalekuan.

Aurten bigarren 
geratu da jokatu 
dituen hiru 
txapelketetan



JAIAK! 2017ko EKAINA

BERRIZ- SAN PEDRO eta SANTA ISABEL

SAN PEDRO ETA SANTA ISABEL JAIEN EGITARAUA
Ekainak 28, eguaztena
17:00 Pregoi Txikia udaletxean, Berrizko 
Bertso Eskola.  
Gero, olinpiadak eta umeentzako askaria.

17:00 Elektrotxufla, Olakuetatik Elizondora.

19:00 Pregoia eta txupinazoa udaletxean, 
Berriz 1936 Gogoratzen.

Ondoren, jaietako KARTEL LEHIAKETAREN 
sari banaketa udaletxean.
Ostean, urtero bezala SARDINA-JANA.

19:15 Txosnen irekiera.

19:30 Berrizko Korue.

20:00 Donien Atxa eta DANTZARI 
DANTZA entsegua Elizondo Plazan.

22:30 Elizondo Plazan Kontzertua: LAS 
TARADAS (Argentina).

23:00 Kontzertua. KING BURNING SOUND 
SYSTEM. Txosnagunean.

Ekainak 29, eguena
SAN PEDRO EGUNA
11:00 Margo lehiaketa umeentzat. 
Udaletxeko lorategian. (Euria egiten badu, 
Eskolako patio berrian).

12:00 Meza nagusia. Ondoren, DANTZARI 
DANTZA.
17:30 TIRAGOMAS TXAPELKETA 
udaletxeko parkean. Maila ezberdinak.

18:30 “Baldin bada” Kale antzerkia Shakti 
Olaizolarekin. Eskolako Patio berrian.

19:00 Herriko IGEL txapelketa (12 - 18 urte) 
Lorategian.

19:15 Bizikleta martxa herrikoia, udaletxe 
aurrean hasita.

20:00 DANTZARI DANTZA.

21:00 Gazteentzako BOLO txapelketa (12 - 
18 urte).

22:00 Kontzertua: Noa Elvis & The Wooden 
Hearts. Elizondo Plazan.
Ondoren, Guateke Gaua Dj Dukerkin.

23:00 Kontzertua Herriko taldiek: KOHATU, 
STRONGER TOGETHER eta ETSIPEN.  
Txosnagunean.

Ekainak 30, barikua
12:00 TRIBIALA (12 urtetik gorakoentzat). 
Udaletxeko lorategian.

12:30 - 14:00 // 16:00 - 19:00 8 urtetik  
gorakoentzat: Jumping, surf, choppers etab. 
Berrizburu kiroldegian.

18:30 DANTZA, TIO TERONEN SEMEAK 
“FRESH COOL”. Elizondo Plazan
(Euria egiten badu eskolako patio berrian).

19:30 Musika eta Jaia EUSKAL 
DISKOFESTAREKIN. Eskolako patioan

20:00 BITS JAIA.

20:30 Nesken VIII. eta Mutilen XIX. 
FRONTENIS TXAPELKETA FINALAK
Olakueta Frontoian

22:00 Kontzertua: Los Otros “Tributo a 
Sabina”. Elizondo Plazan.

23:30 Kontzertua: Last Fair Deal, Niña 
Coyote eta Chico Tornado, Grises eta DJak.

00:00 60, 70 eta 80ko hamarkadako 
berbena. 

Uztailak 1, zapatua
10:00 Koadrilen bazkarirako lekuen zozketa. 
Elizondo Plazan.

11:00 - 14:00 // 16:00 - 19:00
Trena Elizondotik Olakuetaraino. Berrizko 
Merkatari Elkarteak (BME) antolatuta.

12:00 Umerri eskolan (Ikastola zaharrean) 
Umeen ekintzak: orientazioa, kreatibitate 
tailerra, etab.

12:00 - 14:00 // 16:00 - 19:00
Umeentzat: Joko trena eta Jolas parkea 
eskolako patio berrian eta inguruan.

14:00 PAELLA LEHIAKETA udaletxeko 
lorategian.

15:00 Txosnen bazkaria. Txosnagunean

17:30 Karta-joko lehiaketa: MUS, TUTE eta 
BRISKA. Izen-ematea 17:00 - 17:30.

18:00 Koadrilen jaitsiera, txosnek antolatuta.

18:30 Rave underground. Lorategian.

19:30 Herriko IGEL txapelketa. Izen-ematea 
19:00 - 19:30.

20:30 BOLO txapelketa.

22:00 Erromeria LUHARTZ musika 
taldearekin Elizondo Plazan.

23:00 Kontzertua: Enkore eta Joxpa 
erromeria, txosnek antolatuta.

Uztailak 2, domeka
SANTA ISABEL EGUNA
12:00 Meza nagusia eta DANTZARI 
DANTZA.
12:00 Udaletxeko lorategian: Potxin eta 
Patxin Pailazoak.

14:00 Jubilatuentzat bazkaria. Bazkalostean 
musika. Kiroldegian.

18:00 3*3 Saskibaloi txapelketa 9-17 urte 
bitarteko neska-mutilentzat. Institutuko 
patioan. Ostean,  “Jaurtiketa libreen” 
saskibaloi txapelketa familientzat.

18:30 D´Capricho taldearen kontzertua.
Udaletxeko lorategian.

20:00 DANTZARI DANTZA.

20:30 BBQ. Jatekue (koadrila bakoitzak). 
Parrilla txosnagunearen esku.

21:00 Tortilla lehiaketa udaletxeko 
lorategian.               

23:00 SU ARTIFIZIALAK.

23:00 Jaietako argazki onenen erakusketa, 
argazkiak bidaltzeko, 
berriz.hiltegixe@gmail.com.
Ondoren, KARAOKEA! FESTA TROPIKALA, 
mojitoak gau osoan zehar.

23:15 Kontzertua: DEMODE QUARTET 
taldearekin “EPA!”. Elizondo Plazan

Bost egunez San 
Pedro eta Santa 
Isabel jaiez gozatuko 
dute Berrizen
Berriz 1936 Gogoratzen elkarteak jaurtiko du 
Berrizko aurtengo jaietako txupinazoa

 JAIAK  Maialen Zuazubiskar
Astebete baino gutxiago falta da 
Berrizko San Pedro eta Santa 
Isabel jaiak hasteko. Datorren 
eguaztenean, 17:00etan, Berriz-
ko bertso eskolako kideen pre-
goi txikiagaz lehenengo, eta bi 
ordu geroago Berriz 1936 Gogo-
ratzen elkarteak botako duen 
txupinazoagaz emango diete 
hasiera 2017ko jaiei. 

Azken urteetan ohitura den 
bezala, zapatua izango da Eli-
zondo inguruan jai-giro gehien 
izango den eguna. Egun horre-
tan, Koadrilen Eguna ospatzen 
dute berriztarrek, eta lagunar-
tean paella txapelketan aritzen 
dira udaletxeko lorategian.  Baz-
kalostean, berriz, Elizondo ingu-
ruan mus, tute eta briska txapel-
ketak egingo dituzte, urteroko 
ohiturari eutsiz.

Bestalde, azken urteetan be-
zala, txosna batzordeko kideek 

paella janaren plan alternatiboa 
antolatu dute txosnagunean eta 
denak elkarregaz bazkaltzeko 
gonbita egin dute. Arratsaldean, 
berriz, mozorrotuta denak elka-
rregaz koadrilen jaitsieran par-
te-hartuko dutela jakitera eman 
dute Oka elkarteko eta Hiltegixe 
Gaztetxeko kideek. 

Egun handia zapatua izango 
den arren, eguaztenetik dome-
kara bitartean jai-girorik ez da 
faltako herrian, eta jarduera 
kultural zabal bategaz disfruta-
tzeko aukera paregabea egongo 
da Berrizko San Pedro eta Santa 
Isabel jaietan.

Bestalde, aurreko urteetan 
bezala, jai batzordeko kideek 
aldarria egin diete berriztarrei 
jaiak parekideak izan daite-
zen eta euskaraz bizi ditzaten. 
Horrez gain, jaietan ez dutela 
ez eraso sexistarik, ez jarrera 
lesbofobo, homofobo eta trans-
foborik onartuko adierazi zuten 
martitzeneko prentsaurrekoan.

Txosnagunea
Bestalde, jaietako bost egunetan 
txosnaguneari egunero itxura 
aldaketa bat egingo diotela jaki-
tera eman dute  txosna batzor-
deko kideek, egunero gai bat 
jorratuz. 

Jaietako lehen eguna, esa-
terako, LGTB eguna izango 
da, bigarrena Gazte Eguna eta  

hirugarrena Disko Gaua. Zapa-
tua, berriz, azken urteetan beza-
la, Mozorro Eguna izango da, eta 
jaietako azken egunean, Egun 
Tropikala izango dute gaia. 

Horrez gain, Berrizko Hilte-
gixe Gaztetxeak kamisetak egin 
dituela-eta, herritar guztiei deia 
egin diete beraien kamiseta es-
kura dezaten. 

Martitzenean egin zuten jaietako prentsaurrekoa.

Datorren 
eguaztenean 
hasiko dituzte 
Berrizko jaiak

Niña Coyote eta Chico Tornadoren 
kontzertua Berrizko jaietan
Ekainaren 30ean arituko dira kontzertuan, Berrizko txosnagunean

 JAIAK  M.Z.
Ekainaren 28tik uztailaren 2ra 
arte hainbat talde arituko dira 
San Pedro eta Santa Isabeletan.  
Esaterako, Elizondo plazan Las 
Taradas talde argentinarra, Los 
Otros, Luhartz eta D´Capricho 
taldeak arituko dira.Txosnagu-
nean, berriz, Kohatu, Stronger 
Together eta Etsipen taldeek 
joko dute, besteak beste.

Ekainaren 30ean, txosnagu-
nean Disko Gaua ospatuko dute, 

eta mundu bira bukatu berri 
duen Niña Coyote eta Chico Tor-
nado bikoteak kontzertua es-
kainiko du Berrizen. “Guretzat 
ohorea da datorren barikuan 

Berrizen jotzea. Jarraitzaile on 
asko ditugu han, eta beraien 
etxean aritzea itzela da”, adiera-
zi du Koldo Soretek.

Udako kontzertuak bukatu-
takoan atsedenaldi bat hartuko 
dutela azaldu du Soretek. Beraz, 
Berrizko eta inguruko herrie-
tako jarraitzaileei kontzertura 
joateko deia egin diete. “Rock 
pozoitsu eta desertikoaz goza-
tzeko aukera paregabea egongo 
da-eta”, bukatu du Soretek. Niña Coyote eta Chico Tornado.

Mundu bira 
amaituta, Berrizko 
txosnagunean 
arituko dira

Berrizko Bertso Eskolako gazteek egindako 
koplekin hasiko dituzte aurten herriko jaiak
2015ean berreskuratu zuten bertso eskola, bederatzi umegaz, eta hurrengo ikasturtean 30 gaztetxotik gora izango dira

 BERTSO ESKOLA  J. Derteano
Berrizko Bertso Eskolako 20 bat 
gaztetxo Miren Amuriza ira-
kaslea noiz etorriko zain daude, 
familia argazkia ateratzeko. 
Eskaileretan gora badatorrela 
ikustean, arrapaladan hurrera-
tu, eta inguratu egin dute. Hau 
dela, bestea dela, zenbat kontu 
minutu batean! Argazkia atera 
ostean, “ez joan” eskatu die Mi-
renek. Poltsikotik, lau kopla ida-
tzita dituen folio tolestu bat atera 
du. Jaietan abestuko dituztenak 
dira, aurten bertso eskolari ego-
kitu zaio-eta txupinazo txikia 
jaurti eta pregoia irakurtzea, 
eguaztenean, 17:00etan. Egun 
handirako entsegua hastear da.

Koplak egiteko ardura tal-
deka banatu dutela diote, eta ez 
dute uste txupinazo egunean 
urduri egongo direnik, denek el-
karregaz abestuko dute eta. 

Mirenegaz oso pozik dabiltza-
la azaldu dute, “oso jatorra” dela 
eta beragaz “asko ikasten” dute-
la. “Munduko onena da”, defini-
tu du gaztetxo batek. “Itzelezko 
pazientzia du gugaz, batzuetan 
astun samarrak ere bagara eta”, 
onartu du beste batek. Iruri Al-
tzerreka bertso eskolako beste 
irakaslea eta sarritan laguntze-
ra etortzen diren Eider Gallas-
tegi eta Maiora Altzerreka ere 
gogoan izan dituzte.

12 urte eskolagaz
Berrizko Bertso eskola 2005ean 
sortu zuten, Gorka Lazkanoren 
eta Iratxe Ibarraren gidaritza-
gaz. Ondoren, urte batzuetako 
hutsunea izan zen, harik eta 
2015ean berreskuratu zuten arte. 
Harrezkero, Miren Amuriza da-
bil irakasle. 

Bederatzi gaztetxogaz hasi 
ziren, aurten 25 bat izan dira, 
eta datorren ikasturtean 30 bai-
no gehiago batuko dira. “Iaz, 

esaterako, klase bereko 10 gazte 
hasi ziren bertso eskolan, eta 
denek jarraitu dute”, azaldu du 
Miren Amurizak. Mallabiko eta 
Ermuako gaztetxoak ere batu 
zaizkie. 

Umeen talde berria
Ikasleak taldeka banatzen di-
tuzte. Aurtengo nobedade bat 
5-6 urteko taldea sortu dutela 
izan da. Sei umetxo aritu dira 
Sormen Tailerra deitu dioten 

gelan. “Kantatu, ipuinak konta-
tu, jolastu”, denetarik egin dute. 
Adin horretatik gorako beste 
lau talde ere badituzte adinka 
banatuta.

Honako hauek dira Be-
rrizko bertso eskola osatzen 
duten gazteak: Haur Hez-
kuntzako Jare, Arhane eta  
Maddi; Lehen Hezkuntzako 
Afrika, Urtzi, Xuban, Xabier, 
Naroa, Eider, Manex, Garazi, 
Kattalin M., Kelmene, Maialen, 

Laia, Jasone, Ekain, Kattalin G., 
Ekiñe eta Unai; Derrigorrezko 
Bigarren Hezkuntzako Araitz, 
Maiora, Irune, Amaia, Laida, 
Asier, Ilargi, Eider eta Iruri.

Miren Amuriza ez ezik, Iru-
ri Altzerreka ere irakaslea da 
bertso eskolan. Berak talde bat 
gidatzen du. 17 urteko garai-
tarraren izena bertsozaleen 
ahotan ibili da azken asteetan. 
Ekainaren hasieran Bizkaiko 
Eskolarteko txapela jantzi zuen 
eta, ondoren, Euskal Herriko  
txapelketako finalean ere  
jardun zen.

Bertsomoviedako irabazle 
Bertsotan ez ezik kamera au-
rrean ere trebeak direla erakutsi 
dute aurten bertso eskolako gaz-
teek, Beasaingo Bertso eskolak 
eta Arrano kultur elkarteak 
antolatutako Bertsomovieda bi-
deo lehiaketa irabazita. Arazoak 
arazo, bizitza momentu txiki 
politez osatuta dagoela gogoratu 
dute, eta une horiei ‘Irri Egin’ 
behar zaiela diote bideolana-
ren izenburutik bertatik. Ia 700 
botogaz, 18 urtetik beherakoen 
sailean irabazi dute. Gaztetxoek 
oso gogoan dute lehiaketa hori.
Aktore lanak egiten “ederto” 
pasatu ei dute, nahiz eta gero 
bideoan euren burua ikusteak 
“lotsa” apur bat ere eman dien. 

Learreta Markina ikastetxean dabiltza bertso eskolako gaztetxoak.

Trizak taldeak zabalduko du Platerueneko 
terraza girotuko duen Jazzeruena zikloa    
Besteak beste, Asier Elias durangarrak eskainiko du kontzertua antzokiko kanpoaldean, uztailaren 5ean 

 MUSIKA  Jone Guenetxea
Uztaileko iluntzeak jazz doinue-
kin gozatzeko egitarau oparoa 
antolatuko dute Platerueneko 
terrazan. Jazzeruena zikloaren 
lehenengo edizio honetan, goi 
mailako kontzertuak eskainiko 
dituzte eguaztenero, 21:00etan,  
antzokiko kanpoaldean (euria 

egiten badu barruan antolatuko 
dituzte). Trizak taldeak zabal-
duko du egitaraua. Jon Piris, 
Hasier Oleaga eta Julen Izarra 
musikari beteranoek Durango 
bisitatuko dute ekainaren 28an, 
disko berria labetik atera berri. 
Jon Piris musikariak zikloaren 
aurkezpenean azaldu duenez, 

“plazak behar ditugu gure mu-
sika mota hau zabaltzeko, eta 
Plateruena oso leku egokia da 
horretarako”. 

Bestalde, uztailaren 5ean 
Asier Elias bateria-jotzaile du-
rangarraren txanda izango da. 
Eliasek karrera bukaerako erre-
zitala eskainiko du. Uztailaren 

12an, berriz, Juan de Diego bil-
botarrak eskainiko du kontzer-
tua Plateruenean. Uztailaren 
19an Mikel Azpiri pianista do-
nostiarrak, Frank Mantegari 
bateria-jotzaile paristarrak eta 
Dave Wilkinson gitarrista in-
gelesak osatzen duten Elkano 
Browning Cream taldeak itxiko 
du jazz musikari eskainitako 
zikloa. 

Babes handia
Durangoko Udalak Jazzeruena 
zikloagaz bat egin du. Aitziber 
Irigoras Durangoko alkateak 
lankidetzaren ideia azpima-
rratu du. Era berean, Durango 
“artxipielago kultural” legez 
irudikatzen duela azaldu du. 
Elkarteek zein instituzioek an-
tolatutako ekintzekin, Durango 
kulturaren  hirigune izatea gura 
dutela gogoratu du. 

Bestalde, Iñigo Gutierrez 
Cafés Baqueko marketing ardu-
radunak azaldu duenez, proiek-
tua oso interesgarritzat jo dute. 
“Cafés Baqué kirolera oso lotua 
dagoen arren, ekitaldi kultura-
lak ere indartu gura ditugu”, 

azaldu du Gutierrezek zikloaren 
aurkezpenean. Horretarako, 
foodtruck bat jarriko du.

Jana eta edana
Kontzertuak afalorduan iza-
nik, jana eta edana ez da falta-
ko Plateruenean. Berrikuntza 
nagusia, Cafés Baqueren esku-
tik etorriko da. Eskainiko du-
ten edarietako bat Ameriketan 
modan dagoen bat da: hotzean 
infusionatutako kafea. Kafea 
ehotzen dute, eta 16-24 orduz be-
ratzen uzten da. Iragazi eta boti-
laratu ondoren, hotzean edaten 
da. Zikloan zehar foodtrukean 
batutako diruagaz, hurrengo 
urteko ekimena finantzatzea da 
helburua.

Babesle eta parte-hartzaileek Jazzeruenaren aurkezpena egin zuten, martitzenean.

Ekainaren 28an, 21:00etan, 
· Trizak (Jon Piris, Hasier 
Oleaga eta Julen Izarra)

Uztailaren 5ean, 21:00etan, 
· Asier Elias Project

Uztailaren 12an,21:00etan, 
· Juan de Diego

Uztailaren 19an, 21:00etan, 
· Elkano Browning Cream 
(Mikel Azpiroz, Frank 
Mantegari eta Dave 
Wilkinson)

Euria egiten badu, 
kontzertua Platerueneko 
barruko aretoan eskainiko da

Karlos Martinez da Ertibil 
lehiaketako hiru sarituetako bat
Bizkaiko Aldundiak antolatzen duen 35 urtez azpiko artisten lehiaketan 
hirugarren saria jaso du Karlos Martinez Bordoy artista durangarrak

 ARTEA  Itsaso Esteban
Parte hartu ahal izan duen az-
ken aldian —aurkezteko adin 
muga gaindituko baitu hurren-
go urtean— Bizkaiko Aldundiak 
antolatzen duen Arte Plastikoen 
Ertibil erakusketaren hiru sari-
tuetako bat izan da Karlos Marti-
nez (Durango, 1982). Hirugarren 
saria eman diote. Lehenengoa 
Sahatsa Jauregik jaso du, eta 
Iñigo Varonak bigarrena. 

Aldundiak bultzatzen duen 
35 urtez azpiko artista bizkai-
tarren erakusketa kolektibo 
horretan parte hartzeko, hi-
ru aldiz aurkeztu ditu Karlos 
Martinezek bere lanak, eta bi 
urtetan hautatu dute bere obra 
erakusketa ibiltariko bilduma 
osatzeko. Aurtengoa da, baina, 
saritu duten lehenengo aldia. 

Don’t worry, you can’t get lost 
down here lana da Martinezi sa-
ritu diotena: egitura metaliko 
batek eta igeltsuzko ontzi ba-
tek osaturiko bilduma. Artista 
durangarrak azaldu duenez, 
iaz egonaldi artistiko batean 
sortutako lanen hondarrekin 
egindako obra da Ertibileko 
epaimahaiak saritu duena. Egi-
learen berbetan, “egonaldi hura 
amaituta, sortuak izan zireneko 
funtzioa galdu zuten objektu 
haiek, eta beste zentzu bat hartu 
zuten nire tailerrean”. 

Hain zuzen ere, objektuak 
beraien testuingurutik kanpo 
sarritan baliatzen ditu Karlos 
Martinezek bere artelanetan, 
eta gustuko du bere lanetan ele-
mentu hauskorrak eta hondaki-
nak baliatzea. 

Hiru saridunen lanak ez ezik, 
beste hamabi artista gazterenak 
ere izango dira Ertibil Bizkaia 
erakusketa ibiltariaren XXXV. 
edizioan ikusgai. Lehiaketara 
aurkeztu dituzten 83 artelane-
tatik epaimahaiak aukeratu 
dituen pintura, eskultura, gra-
batu, argazki eta bideo lanak.

Sei herritan erakusgai
Bizkaiko sei herritatik igaroko 
da Ertibil bilduma. Bilboko Re-
kalde Aretoan hasi du ibilbidea, 
eta irailaren 10era arte egongo 
da han. Ondoren, Lekeition, 
Leioan, Basaurin, Bermeon eta 
Barakaldon ipiniko dute erakus-
keta. Ezkerraldeko herri harta-
ko udal aretoa izango da azken 
geltokia, eta urtarrilaren 2ra 
arte egongo da zabalik. Adin muga dela-eta aurkeztu ahal izan den azken urtean eman diote saria.

GEURE DURANGALDEA

GARAZI 
ARRIZABALAGA 
CABRERIZO
Durangoko  
Museoa

1937ko urtarrilaren 7an jo zuten 
Picassoren Pariseko etxeko atea 
Josep Renau errepublikako arte 
ederren zuzendariak eta Laca-
sak —1937ko Pariseko nazioar-
teko erakusketako Espainiako 
pabilioiaren arkitektoetako bat. 
Erakusketarako horma-irudi 
bat egitea eskatu zioten bisita 
horretan Picassori. Baietz esan 
zuen, baina bost hilabetez ez 
zuen txintik egin.

Bere kabuz, beste zerbaite-
tan hasi zen, zehazki Francoren 
ametsa eta gezurra egiten. Akua-
fortea eta urtinta erabili zituen, 
eta komiki bat bailitzan, hainbat 
binetetan Francori kritika zo-
rrotza egin zion: Franco muns-
tro itxurarekin, zakil erraldoi 
batekin, emakumez jantzita, 
txerri baten gainean... Guztira, 
18 bineta egin zituen (bi grabatu 
desberdinetan), baina ez zituen 
guztiak bete, azkenengo laurak 
zuriz utzi zituen.

Gernikako bonbardaketa 
gertatu zenean, egunkarieta-
ko argazkietan aurkitu zuen 
inspirazioa, eta eskatu zioten 
horma-irudi hori egiten hasi 
zen, mihise gainean. Guernica 
koadroa hilabete batean egin 
eta gero, geratzen zitzaizkion 
lau binetak ere bukatu zituen. 
Hauetan ez da Franco iraintzen, 
azken lau binetetan Francok 
piztutako gerraren ondorio la-
tzak eta ankerrak baino ez dira 
ikusten: emakumeak negarrez, 
umeak hilik, etxeak sutan, etab.

Azken bi hilabeteotan graba-
tuok Durangon ikusteko aukera 
izan dugu, Picassoren maisula-
naren aurreko eta osteko lanak, 
hain zuzen ere. Dudarik gabe, 
aukera ezin hobea izan dugu eta 
eskerrak eman nahi dizkizuet 
bertaratu zareten guztioi. Eske-
rrak ere hau posible egin duten 
pertsona guztiei. Lan gogorra 
izan da, eta nahi baino denbora 
gutxiagorekin ibili gara, baina 
denon artean lortu dugu; Duran-
gon Picasso izan dugu. 

Ametsa, gezurra eta eskerrak
 MUSIKA  Itsaso Esteban

Lau musika taldek parte hartu-
ko dute Berriz Hardcore Krew 
taldeko musikazaleek bigarren 
urtez antolatu duten BHCK 
Fest musika jaialdian. Hardco-
re eta punk doinuen zaleentzat 
kartela osatu dute, bigarren 
urtez, Berrizko Hiltegixe Gaz-
tetxean. Bihar, 21:00etan da hi-
tzordua, eta bost euro izango da 
emanaldirako sarrera.

2015ean Durangaldeko hain-
bat kidek sortu zuten Worth 
It taldeak Berrizko jaialdiaren 
lehenengo edizioan ere jo zuen, 
eta oraingoan, taldearen lehe-
nengo diskoa, Closer izenekoa 
aurkeztuko dute entsegu lokala 
duten herriko Gaztetxean. 

Berrizko eta Durangaldeko 
musika taldeetan hainbat urtez 
ibili izan diren lau musikarik 
iaz sortu zuten Stronger To-
gether taldeak ere joko du II. 
BHCK jaialdian. Lehenago la-
gunartean aritu izan badira ere, 
lehenengo emanaldi “ofiziala” 

izango da bihar Hiltegixe Gazte-
txean eskainiko dutena. 

Iaztik hona sortu dituzten 
kantak joko dituzte, besteak 
beste Hyssopus taldean ibilitako 
Arkaitz Bereziartua Beri, Eneko 
Baseta, Raul Moreno eta Unai 
Baseta musikariek.

Berrizko entsegu lokaletan 
sortutako Worth It eta Stronger 
Together taldeez gain, Realdeal 
frantsesak eta Legez Kanpo 
arrasatearrak ere arituko di-
ra  ekainaren 24ko Berrizko 
jaialdian. Rotten Mood diskoa 
aurkezten dabil Tours hirian 
sorturiko Realdeal taldea, eta 
zuzeneko indartsua dakarte  
Berrizera. 80ko hamarkadako 
hardcore doinuak eta Oi! ukitu-
koak jotzen ditu, bestalde, Le-
gez Kanpo hirukoteak. Taldea 
2016an sortu zuten arren, duela 
aste batzuk egin dute debuta. 

Berrizko Gaztetxean hitzordua 
dute hardcore doinuen zaleek
Bihar, 21:00etan, hasiko da Berrizko Hiltegixe Gaztetxeko II. BHCK Fest

Taldearen lehenengo diskoko kantak joko ditu Worth It boskoteak. Carlos Cordón

Lehenengo kontzertu 
“ofiziala” eskainiko du 
Stronger Together laukote 
berriztarrak, Gaztetxean

Usue eta Nerea arituko dira 
Berrizko San Juan ermitan
Bihar, 13:30ean hasiko da ermitako kontzertua

 MUSIKA  I. E.
Usue Martinez eta Nerea Al-
za Durangaldeko musikari 
gazteek emanaldia eskainiko 
dute, bihar, Berrizko Kultur 
Etxeak herriko ermitetan anto-
latu duen musika zikloaren ba-
rruan. San Juan ermitan izango 
da kontzertua, 13:30ean. Duela 
urtebetetik dihardute Martinez 
durangarrak eta Alza iurreta-
rrak elkarregaz jotzen, eta bien 
emanaldi akustikoa eskainiko 
dute Berrizen.

Erramun Martikorenak An-
dikoa auzoko jaietan eskaini 
zuen emanaldiagaz hasi zen 
Ermitetan zikloa, eta biharkoa-
ren ostean, Gontzal Mendibilek 
ekainaren 30ean eskainiko due-
na izango da ziklo horretako 
udako azken emanaldia. Nire 

bihotzak zure begiak ditu diskoa 
aurkeztuko du Mendibilek Mi-
kel Deunaren ermitan.

Urriaren 7an izango da zi-
klo horretako aurtengo azken 
kontzertua. Miren, Amaia eta 
Paxkalin Aire ahizpak arituko 
dira, San Fausto ermitan. Bidex-
ka diskoko kantak joko dituzte 
Eitua auzoko ermitan. Hainbat 
sortzaileri eta euren gurasoei 
egindako omenaldia da Aireta-
rren disko hori.Durangoko eta Iurretako musikari gazteak dira Martinez eta Alza.

Ermitetako udako azken 
kontzertua Gontzal 
Mendibilek eskainiko du, 
ekainaren 30ean

Amatzako III. trikitixa 
jaialdia ospatuko dute 
ekainaren 30ean
Sei trikitilari bikotek hartuko dute parte jaialdian 

 MUSIKA  Itsaso Esteban
Azken bi urteetan egin duten 
bezala, Iurretako auzo horreta-
ko jaien barruan ospatuko dute 
Amatzako III. trikitixa jaialdia, 
ekainaren 30ean. Sei bikote gon-
bidatu dituzte jaialdian jotzera: 
Leire Zumeta eta Amaia Arza, 
Zabaleta anaiak, Lohitzune Be-
rasategi eta Eneko Dorronsoro, 
Laja eta Landakanda, Zabale-
ta eta Motriku eta Eneritz eta 
Ainhoa arituko dira, 20:00etan. 

Aurreko bi edizioetan bezala, 
bikote bakoitza hamar minutuz 
jardungo da, librean. Egoi Petite 
jaialdiaren antolatzaile eta tri-
kitilariaren berbetan, “librean 
arituko dira, horrela jardunda 
hautematen baita hoberen mu-
sikari bakoitzaren estiloa”. 

Aurreko bi edizioetakoagaz 
bezala, hirugarren jaialdirako 
prestatu duten kartelagaz ere 
oso harro daude antolatzaileak. 
“Lehenengo ediziotik egundoko 

bikoteak etorri dira Amatzako 
jaialdira, eta oso pozik gaude hu-
rrengo bi urteetan ere maila ho-
ri mantentzea lortu dugulako”, 
dio Petitek. “Aurtengoa ere jaial-
di potentea izango da, eta jende 
asko etortzea espero dugu”. 

Iurretako Udalaren diru-la-
guntzagaz antolatu du Amatza-
ko trikitixa elkarteak datorren 
barikuko ekimena. Jaialdia 
antolatzeko arrazoia jendeari 
trikitixa entzunez gozatzeko au-
kera eskaintzea dela dio Petitek, 
baina jaialdiak auzoko jaiei bul-
tzada bat eman diela ere onartu 
du, trikitixak jende berria era-
karri duela Amatzako jaietara.

Laja eta Landakanda
Iñaki Garmendia Laja (Azkoi-
tia, 1944) eta Ramon Zubizarreta 
Landakanda (Azkoitia, 1932) 
trikitilariak eta musikari gaz-
tetxoak oholtza berean arituko 
dira, ekainaren 30ean, Amatzan. 

Laja eta Landakandaren par-
te-hartzeak bereziki pozten ditu 
jaialdiko antolatzaileak. “Triki-
tixaren historiaren parte dira, 
eta oso pozgarria da beraiek 
gurean elkarregaz jotzen entzun 
ahal izatea”, dio Petitek, “izan 
ere, dagoeneko ez dute errome-
rietan jotzen”. 40 urtez ibili dira 
azkoitiarrak elkarregaz jotzen.  

Sei bikoteen emanaldien os-
tean, aurreko bi urteetan bezala, 
afaritarako elkartuko dira triki-
tilariak zein txartelak eskuratu 
dituzten musikazaleak. Afalos-
tean, jaiak eta musikak jarraipe-
na izango du, eta erromeriagaz 
amaituko dute eguna.

20:00etan hasiko den emanaldiaren ostean, elkarregaz afaldu eta erromeria egingo dute.

Laja eta Landakanda azkoitiarrek ere joko dute Amatzan.

Goiuriako eta Europako hirietako 
paisaiak, Garayren margolanetan
Bere bizitza osoan egindako lanak bildu ditu Garayk Durangoko Museoan

 ARTEA  I. E.
José Carlos Garay margolari iu-
rretarrak Lerroak eta koloreak 
erakusketa ipini du, uztailaren 
16ra arte, Durangoko Arte eta 
Historia Museoan ikusgai. Joan 
zen astean Garay artistak berak 
emandako azalpenekin egin zu-
ten bisita gidatuagaz inaugura-
tu zuten erakusketa. 

Finantzen arloan egin izan 
du lan Garayk, eta egun erreti-

ratuta dago. Durangoko erakus-
ketan, bere bizitzan zehar egin 
dituen margolanen hautaketa 
bat ipini du. Olio-pinturagaz 
egindako kolore biziko paisaiak, 
erretratuak eta natura hilak, 
hain zuzen ere.

Bizi den Goiuria auzoko pai-
saiak eta bertako baserrien iru-
diak bildu ditu Garayk Lerroak 
eta koloreak erakusketan, eta  
baita Durangaldeko beste txoko 

batzuk ere. Erakusketan, baina, 
badaude Parisko, Bruselako edo 
Londresko paisajeak ere. Izan 
ere, toki horietan bizi izandakoa 

baita margolari autodidakta. Hi-
ri horietako lorategi, monumen-
tu eta kale kantoiak ere margotu 
izan ditu Garayk, eta erakuske-
tarako hautatu. 

Egileak kontatu duenez, ez 
du gustuko argazkiak oinarri 
hartzea pintatzeko. Koadroetan 
jasoko dituen paisaietan egon 
ostean margotzen du. Gaineratu 
du, bestalde, leku berri batera 
iristen denean, berau margo-
tzen hasi orduko denbora bat 
igarotzea behar izaten duela.

Goiuriako margolariaren 
berbetan, Londresen bizi zenean 
National Galleryra edo Tate mu-
seora egindako bisitek eraiki 
dute, besteak beste, bere margo-

lari sena. Gogoan du txundituta 
geratu zela han ikusitakoagaz, 
eta esperientzia haietatik dator-
kiola formazio bisuala. 

Gaztetatik margotu izan ba-
du ere, bere lanak Durangon 
erakutsi dituen lehenengo aldia 
da ekain eta uztail honetakoa 
José Carlos Garayrentzat. 

Uztailaren 16ra arte, hona-
ko ordutegian egin ahalko da 
bisita José Carlos Garayk Du-
rangon ipini duen erakuske-
tara: martitzenetik barikura, 
11:00etatik 13:30era eta 16:30etik 
20:00etara; zapatuetan, 11:00eta-
tik 14:00etara eta 17:00etatik 
20:00etara; eta domeketan 
11:00etatik 14:00etara.

Bere lana Durangon erakusten duen lehenengo aldia da Garayrentzat.Besteak beste, Durangaldeko hainbat paisaia daude erakusketan.

Olio-pinturagaz egindako 
kolore biziko paisaiak, 
erretratuak eta natura hilak 
bildu ditu erakusketan

Kirola

 KIROLA  M. Zuazubiskar
Aroa Gorostizak azken denbo-
raldia egingo du aurten gazte 
mailan. Elorriarra maila pare-
gabea ematen dabil azken hi-
labete hauetan, eta horren adi-
bide dira Euskadiko eta Espai-
niako pistako txapelketetan 
lortu dituen dominak. 

Pistako denboraldia ezin ho-
beto bukatu duzu. 
Hala da, bai. Lehenengo, Euska-
diko pistako txapelketa eskura-
tzea lortu nuen, espero gabeko 
txapela, gainera. Txapelketan 
talde indartsuak zeuden, eta gu 
taldekide bi baino ez ginen. 

Ondoren, berriz, Espainiako 
txapelketan hainbat domina 
eskuratu zenituen. 
Bakarkako jazarpena askorik 
prestatu ez nuen arren, proba 
horretan banuen lan ona egi-
teko esperantza, banekien au-
rrean ibiliko nintzela. Baina, 
urrezko dominaren borrokara-
ko sailkatu nintzenean eta Es-
painiako Txapeldun gelditzea 
lortu nuenean ezin nuen sinetsi. 

Orain, berriz, errepideko den-
boraldian murgilduta zaudete. 
Nola ikusten duzu zure burua?
Egia esan, ez dut zorte handi-
rik izan. Denboraldia ondo ha-
si nuen arren, bi astez gelditze-
ra behartuta egon nintzen, ane-
miaren ondorioz. Ostean, be-
rriz ere nire sasoirik onenera 
heltzen egon naizenean, jausi 
eta zuntz haustura izan dut. Be-
raz, azkenaldian, zortea ez dut 
lagun izan.

Eroriko batetik errekupera-
tzen ari zara, orduan?
Bai. Gure lasterketetan tentsio 
handia egoten da. Sarri gazte 
mailakook eta elite mailakoak 
elkarregaz lehiatzen gara, eta 
eroriko ugari egoten dira. As-
kotan erorikoak saihestu eta 
lasterketak jausi barik amai-
tzea izaten da gure helburua. 

Aurten CAF Turnkey Enginee-
ring taldean zabiltza. Hiru txi-
rrindulari baino ez zaudeten 
arren talde indartsua osatzen 
duzue. 
Egia esan, Maialen Aramendia, 
Isabel Martin eta hirurok on-
do gabiltza, denboraldi guztian 

aurrean gabiltzan txirrindula-
riak gara, eta talde indartsua 
osatzen dugula esan daiteke. 

Etorkizun hurbilean ze erron-
ka dituzu?
Bizkaiko eta Euskadiko Txapel-
ketetan ondo ibiltzea gustatu-
ko litzaidake. Horrez gain, Eus-
kadiko erlojuaren aurkako txa-
pelketan ondo aritzea ere badut 
helburu. Badakit irabaztea ia 
ezinezkoa dela, txapela irabaz-
teko faborito nagusia taldean 
baitut. Maialen ikusten dut txa-
pelketa irabazteko faborito, bai-
na, dudan guztia emango dut. 

Datorren denboraldian 23 ur-
tez azpiko mailara igaroko za-
ra. Denboraldi berriaren nola-
ko aurreikuspenak egiten di-
tuzu?
Datorren denboraldia gogorra 
izango da. Bai kilometro alde-
tik, bai erritmo aldetik, laster-
keta gogorragoak izango ditu-
gu. Seguru nago lehen urtean 
asko igarriko dugula hori guz-
tia. Baina gogotsu nago erron-
ka berriei aurre egiteko, eta go-
gor lan egingo dut denboraldi 
txukun bat egiteko. 

Errepidea eta pista uztartzen 
jarraitzeko asmoa duzu?

Orain arte ez bezala, segurue-
nik errepidera bideratuko dut 
gehiago nire prestakuntza. Pis-
tan maila izugarria dago elite 
mailan eta 23 urtez azpikoetan, 
eta ondo dabiltzan txirrindula-
ri dezente daude; beraz, moda-
litate horretan bereiztea zaila 
izango dela iruditzen zait. 

Orduan, alde batera utziko 
duzu horrenbeste garaipen 
eman dizkizun modalitatea?
Ez, alde batera ez dut utziko, 
baina errepideko txirrindula-
ritzari emango diot garrantzi 

gehiago. Modalitate biak uztar-
tu daitezke, eta hori izan da be-
ti egin dudana. Baina datorren 
denboraldian pista errepidera-
ko prestakuntza lez erabiliko 
dut seguruenik. 

Txiki-txikitatik bizikleta mun-
duan murgilduta zaude.
Sei urtegaz Elorrioko Txirrin-
dularitza Eskolako gaztetxoak 
poligonoan entrenatzen ikusi 
nituen, eta aitari txirrindulari-
tzan hasi gura nuela esan nion. 
Orduz geroztik, bi gurpilen gai-
nean nabil. 

Aita ere txirrindularia izanda-
koa duzu. Berak animatu al 
zintuen bizikletan hastera?
Hasieran aitak ez zuen gura ni 
bizikletan hasterik. Kirol oso 
gogorra zela esan zidan, eta be-
rak gurago zuela ni beste kirol 
batean aritzea. Baina sei urte-
gaz txirrindularitza eskolan 
eman nuen izena, eta orduz ge-
roztik niri jarraika dabil. 

Alabaren erabakia onartu 
zuen, beraz. 
Bai, ez zuen beste erreme-
diorik, eta aitortu behar dut 
gehien laguntzen didan per-
tsonetariko bat dela aita. Ahal 
duen heinean lasterketa guztie-

tara laguntzen dit, eta beti dago 
niri animoak ematen. Gainera, 
bizikletan hasi nintzenetik, txi-
rrindularitza munduan sartu-
ta dabil, eta gaur egun lan asko 
egiten du kirol honengatik.

Txirrindularitza munduan ba-
duzu erreferenterik?
Nire erreferente nagusia Zior-
tza Isasi elorriarra da. Elorrio-
ko Txirrindularitza Eskolan 
hasi nintzenetik ezagutzen dut, 
eta bere ibilbideari txikitatik 
jarraitzen diot. Txirrindulari-
tzan bide polita egiten dabil, eta 
gustatuko litzaidake bere pau-
soei jarraitzea. 

Azken aldian, sarritan entzu-
ten da txirrindulariren bat ha-
rrapatu dutela errepidean. 
Beldurrez irteten zarete erre-
pidera entrenatzera?
Beldur puntu bat beti egoten 
da. Esaterako, azken aldian, ai-
tak ez dit errepidera bakarrik 
irteten uzten, taldean irtetera 
behartzen nau. Baina, entrena-
tzeko gure tokia errepidea da, 
eta entrenatu behar dugunean 
ez dugu beste irtenbiderik erre-
pidera irtetea baino. Gidari eta 
txirrindulariok elkar errespe-
tatzen badugu, denontzat da-
goela tokia esango nuke. 

“Gogotsu nago erronka berriei aurre egiteko eta 
gogor egingo dut lan denboraldi txukun bat egiteko”
Sei urte dituenetik bizikletan dabil Aroa Gorostiza; elorriarrak aurten izango du azken denboraldia gazte mailan

Txirrindularitzan 
gehien 
laguntzen didan 
pertsonetariko  
bat da aita” 

Aramendiak, 
Martinek eta 
hirurok talde 
indartsua  
osatzen dugu” 

Aroa Gorostiza Ulloa (Elorrio, 1999) | CAF Turnkey Engineering taldeko txirrindularia

Bereziartuak Espainiako txapelketa irabazi 
du mendi bizikletagaz erakustaldia emanda
Triatloi-krosean 22. irten zen uretatik; bizikletako tartea amaitu zuenerako bigarren tokian zegoen  

 TRIATLOIA  Joseba Derteano
Paul Bereziartuak (Durango, 
1990) Espainiako triatloi-kros 
txapelketa irabazi du kadete 
mailan. Aguilar del Campo he-
rrian (Palentzia) lehiatutako 
proban mendi bizikletan eman-
dako erakustaldian oinarritu 
zuen garaipena.

Iaz hamar onenen artean 
amaituta, bazekien aurten au-
rrean ibili zitekeela. Igerian 
“ondo” moldatzen dela dio, bai-
na estatuan “maila itzela” dago. 
Bizikletara igo zenean 21 triat-
loilari zituen aurretik. Orduan 
hasi zuen erakustaldia. Erre-
pideagaz alderatuta, mendiko 
ibilbideak badu berezitasun bat 
durangar gazteari ondo etorri 
zitzaiona. “Errepidean taldeak 
sortu ohi dira eta zaila da han-
dik ihes egitea. Mendian, aldiz, 
gaitza da taldeak sortzea. Palen-
tzian denak banan-banan zihoa-
zen. Atzetik harrapatzen nituen 
bakoitzean, indarrak batu eta 

erasoa jotzen nuen aurrera ba-
karrik joateko”. Gaitasun fisiko 
paregabeaz gainera, komeni 
zen moduan jokatzeko hoztasu-
na erakutsi zuen une horietan. 
Hogei postu aurreratu zituen. 
Bigarren trantsizio gunean bere 
aurretik zihoan bakarra korri-
kako tartean aurreratu zuen.

Biharamunean bosgarren 
amaitu zuen duatloi-krosen 
txapelketa. “Palentziara etorri 
aurretik uste nuen duatloian 
triatloian baino hobeto arituko 
nintzela. Baina ezin dut gehiago 
eskatu, oso pozik nago”, adiera-
zi du MugarraTTko  kideak.

Autonomien txapelketa
Asteburu honetan autonomien 
arteko triatloi txapelketa lehia-
tuko du Euskadiko selekzioa-
gaz. Durangoko beste ordezkari 
batzuk ere arituko dira: Aiala 
Garro eta Irea Gallastegi nesken 
kadete mailan eta Irene Loizate 
nagusietan. Asteburu honetan Euskadiko selekzioagaz arituko da autonomien txapelketan. 

Zornotzak herri arteko 
finala hartuko du gaur
Markinak seigarrenez irabazi dezake txapelketa

 PILOTA  J. D.
Bizkaiko XLVIII. Herri Ar-
teko Pilota Txapelketako fi-
nalak gaur jokatuko dituzte, 
19:00etan, Zornotzako pilota-
lekuan. Markina eta Usansolo 
heldu dira finalera. 

Azken urteetako ibilbideaga-
tik Markina da faborito. 2008tik 
hona jokatu diren bederatzi 
aldietatik bost irabazi ditu, az-
kenengo biak segidan. Aurten 
hirugarrena jarraian lortuko 
balu, Elorriok 2001etik 2003ra 
lortutako marka berdinduko lu-
ke. Usansolok ez du garaipenik 

Bizkaiko herri artekoan. Behin 
heldu zen finalera, 2004an, eta 
galdu egin zuen Lezamaren 
kontra.

Markinak Zeanuri kanpo-
ratu du txapelketako finaler-
dietan (4-2). Usansolok Dimari 
irabazi dio (5-1).

ADITUAREN TXOKOA

British and Lions taldea bi-
ran daukagu Zeelanda Be-
rrian. Baina nortzuk dira 
“Lehoiak” ezizena duten jo-
kalariak? Berez selekzio be-
rezia da, non Ingalaterra, 
Eskozia, Gales eta Irlandako 
jokalari onenak biltzen diren. 
Normalean lau urtetik behin 
elkartzen dira, eta hego he-
misferioko herrialde batean 
jokatzen dute. Inoiz Argenti-
nan ere izan dira.

Aurtengo biran Zeelanda 
Berrian ari dira. New Zea-
land Barbarians talde ama-
teurraren aurka estu eta larri 
ibili ziren 7-13 irabazteko.

Lehenengo partida 1888ko 
martxoaren 9an jokatu zuten, 
Otagoren aurka, baina aurre-
neko bira modu sistemati-
koan 1899. urtean egin zuten.

Geroztik hainbat bira egin 
dituzte, baina errugbizaleok 
gogoan dugu oraindik 1971. 
urteko bira, non batez ere ga-
lestarren talentuak (Gareth 
Edwards, Barry John eta no-
la ez, JPR Williams ) orduko 
munduko selekziorik indar-
tsuena birritan mendean 
hartu zuen. 

Antzerako egoera bizi du-
gu gaur egun, All Blacks dugu 
munduko talderik indartsue-
na. Lehoiek sona handiko jo-
kalariak dituzte, baina izenak 
ez du izana egiten, eta taldea 
trinkotu beharko du.

Hiru partida izango ditugu 
Lions eta All Blacksen artean, 
aurrenekoa Auckland-en, la-
runbatean. Hurrengo hitzor-
duak uztailaren 1ean eta 8an 
dira. Lortuko dute Lionsak 
Kiwiak mendean hartzea be-
rain etxean? Zaila ikusten dut, 
baina ikuskizun ederra eskai-
niko digute! Goza ezazue!

Lionsak Zeelanda Berrian

GOTZON 
GOMEZ 
BARRENETXEA
Errugbia

Markinak txapelketa 
hirugarrenez segidan 
irabazten badu, Elorrioren 
marka berdinduko du

Pilota finalak jokatuko 
dituzte gaur Berrizen
Udaberri torneoko txapeldunak erabakiko dira

 PILOTA  J. D.
Berrizko Udalak eta Berriz-
ko Oizpe Kirol Pilota Taldeak 
antolaturiko Udaberri Txapel-
ketako finalak gaur jokatuko 
dituzte. Hiru mailatan, bedera-
tzi final izango dira, 17:00etan 
hasita. 

Gazte mailako finalean Paul 
Arberaz berriztarrak Ander 
Lizarralde zaldibartarraren 
kontra jokatuko du. Haur ka-
tegorian Alain Lasuen eta Iker 
Elkoro berriztarrek neurtu-
ko dituzte indarrak. Jaialdi-
ko lehenengo finalak benja-

min mailako zazpiak izango 
dira. Odei-Luken, June-Ibai, 
Oihan-Udane, Pablo-Oier, Ai-
mar-Arkaitz, Ugaitz-Ander eta 
Aitor-Gillen. 

Pilotariei eta batez ere gaz-
tetxoenei pilotan jokatzeko 
aukera eskaintzeko antolatu 
dute txapelketa. Gaur egun ka-
tegoria horretako 16 ume dabil-
tza Oizpen. Ume horiei eustea 
erronka handia da, adinean 
aurrera egin ahala joan egiten 
direlako, kasu askotan futbole-
ra. Txapelketagaz pilotarekiko 
afizioa bultzatzea gura dute.

A-METZ DEKORAZIOA
-%20 proiektuan, udaleko legalizazioetan eta 
irekiera proiektuan.
-%20 ideien proiektuan.

BETIXU JATETXEA
- %10 asteburuko otorduetan eta kartan, bariku 
eta zapatu gauetan.

COLOR PLUS
-%10 tinta- eta toner- kartutxo bateragarrietan.
-%5  tinta- eta toner- kartutxo originaletan.

EPOCA SUKALDEAK
-%10 sukalde nahiz etxeko altzarietan.

EUREKA! ZIENTZIA MUSEOA
-%10 sarreran deskontua museoko eta  
planetarioko sarrera orokorrean, bai eta  
bietarako balio duen sarrera konbinatuan ere.

GIMNASIO ZIRKIN
- Bazkide berriei matrikulazioa doan.
- Bazkide direnei 10 saioko solarium  
bonua doan.

HITZ LIBURU-DENDA
-%10 euskarazko liburuetan.

HONTZAEXTREM ABENTURA PARKEA
-%15 sarreran.

ITAI ARROPA ETA OSAGARRI DENDA
-%5 lehenengo erosketan.
-%10 erosten den bigarren arropan.

IURRETA KOPISTEGIA
-% 10 eskola eta bulego materialean.
-%5 musika, opari eta liburuetan.

KATXARRO JATETXEA
- %10 asteburuetako menuetan.

KIROL ERROTA GIMNASIOA
- Bazkide berriei matrikulazioa doan.

LANDAKO OPTIKA
-%15 eguzkitako betaurrekoetan, audiologian, 
ikusmen urritasunean,  
eta armazoi eta lenteetan.

MANCISIDOR 1866 BITXI-DENDA
-% 5 deskontua 100€-ra arteko erosketetan.
-%10 deskontua 100€-tik gorako erosketetan.

NATURALKI BELARDENDA-EKODENDA
-%5eko deskontua kosmetika ekologikoko 
produktuetan.
-%15eko deskontua Colnatur Complex 
kolageno-magnesio produktuan.

OPEN KLUB
-%20ko deskontua matrikulan. Ez da  
bateragarria beste eskaintza batzuekin.

PLATERUENA KAFE ANTZOKIA
- Bosgarren gosaria doan.
- Plateruenak antolatutako ekitaldietan leihatilan 
erositako bigarren sarrera doan.

UNDARRI BIKE
-%10 ski eta snow materialen 
mantentze-lanetan: zolari argizaria eman eta 
ertzak zorroztu.
-%10 bizikletako osagarrietan.

URRIKE LIBURU-DENDA
-%5 liburuetan.
-% 10 papergintzan.

UR URDAIBAI
-%25 Anbotoren Lagunarentzat eta horren 
lagun batentzat Urdaibaiko itsasadarraren 
jaitsieran, piraguan edo stand up paddle-ean.

BETIXU JATETXEA
%10eko deskontua asteburuko  

otorduetan eta kartan,  
bariku eta zapatu gauetan.

EPOCA SUKALDEAK
%10eko deskontua sukalde  
nahiz etxeko altzarietan.

GIMNASIO ZIRKIN
Bazkide berriei matrikulazioa 

doan. Bazkide direnei 10 saioko 
solarium bonua doan.

Anbotorenlagunak
Lekuan lekuko lagunak

www.anboto.org · lagunak@anboto.org · 946 816 558

Atera etekina Anbotoren  
Lagun txartelari!
Gozatu abantaila eta deskontu hauetaz:

Bizkaia-Durangok ezingo du Giroan parte 
hartu dirua eta baimenak badituen arren 
Antolatzaileek eskatutako baldintza guztiak bete arren, ez dute Giroan parte hartzeko gonbidapenik jaso

 TXIRRINDULARITZA  J. Derteano
Bizkaia-Durangok ez du aur-
tengo Italiako Giroan parte har-
tuko. Eta ez dakite zergatik. 
Probako antolatzaileen partetik 
ez dute arrazoi zehatz eta garbi 
bat jaso.

Orain 15 urte taldea sortu 
zutenetik, Girora huts egiten 
duten bigarren aldia izango da. 
Orain hiru urte ezin izan zuten 
finantziaziorik batu, eta horre-
gatik ez ziren joan. Baina aurten 
“ahalegin handia eginda eta 
azken unean” 10.000 euro hitzar-

tzea lortu zuten babesleekin, 
Agurtzane Elorriaga taldeko zu-
zendariaren berbetan. Alferrik 
izan da.

Ekainaren 30etik aurrera 
Giroan parte hartu behar zuten 
txirrindulariek “disgustua” 
hartu dutela dio Elorriagak.  
Mavi Garcia taldeko buruak, 
esaterako. “Aste bi Sierra Neva-
dan eman ditu kontzentratuta, 
Giroa prestatzen. Itzuli ona egin 
zezakeen”.

Ez da erraza zer gertatu den 
ulertzea. Kontua da aurten Ita-

liako federazioak Italiako talde 
denak gonbidatzera behartu 
dituela Giroko antolatzaileak. 
Hori horrela izanda ere, baze-
goen tokia talde gehiagorentzat, 
baina haientzat hotelak eta gai-
nerako gastuak ordaintzeko 
dirurik barik geratu dira. Beraz, 
Bizkaia-Durangori alternati-
ba bat eskaini zioten: gastuen 
kargu eurak egitea eta UCIren 
partetik baimen bat lortzea. 
Zeruak eta lurrak mugitu os-
tean, dirua zein baimena lortu 
zituzten. “Baina orduan ere, 

gonbidapena eman beharrean, 
luzamendutan ibili ziren”. Az-
kenean, hamaika bueltaren 
ostean, “sentitzen dutela, baina 
ezin gintuztela gonbidatu esan 
ziguten, eta aurrera begira UCIk 
arauak moldatu zitzan saiatuko 
zirela”. 

Elorriagak ez du “ezer uler-
tzen”. “Eskatutako dena lortu 
dugu eta tokia egon badago”. Be-
raz, azpi-azpian “guk ez dakigun 
beste arrazoiren bat dago”. Era-
kundeen euren arteko zerbait. 
“Historia luzea dela eta aurrez 
aurre gauden batean kontatuko 
zigutela esan ziguten”.

Kontuak kontu, “horrek ez 
du atzera bueltarik, eta aurrera 
begiratzen saiatzen gara”. Gi-
roaren ordez, Alemaniako Thu-
ringer Itzulian parte hartuko 
dute, uztailaren 12tik aurrera.

Kopa esku-eskura
Bitartean, Mavi Garciak eta 
Bizkaia-Durangok esku-eskura 
dituzte Espainiako Kopako ga-
raipenak, banaka zein taldeka.  
Proba baten faltan, lider daude 
sailkapen bietan. Taldekako 
lorpen hori zuten aurtengo hel-
buru nagusienetakoa. Kopako 
zortzi probetatik sei irabazi 
dituzte. Azkena Garciak berak 
lortu zuen joan zen asteburuan. 

Inazio Azurmendi 
17 urteko gazteak 
irabazi du 
DRTren autoa  

 ERRUGBIA  J. D. 
Inazio Azurmendi Durango 
Rugby Taldeko jokalaria da. 
Klubagaz lotura duten denen  
moduan makina bat txartel 
saldu ditu aurten, baina de-
nak ezin banatu eta hamabi-
gaz bera geratu zen. Eta bera-
ri egokitu zaio Nissan Micra 
auto berria. DRTren urteu-
rren jaian zenbaki irabazlea 
atera zutenean, arrapaladan 
joan zen etxera, bazekielako 
berak saldutako txartel-sor-
takoa zela. “Etxean aurki-
tu nuenean poz itzela hartu 
nuen”, gogoratu du. Aurten 
49.000 txartel saldu dituzte.

Errugbirako zaletasuna 
umetatik datorkio. Ez da ha-
rritzekoa, aita eta ama nor-
tzuk diren kontuan hartuta: 
Ignacio Azurmendi eta Sonia 
Oceja, Bambino errugbi es-
kolako arduradunak, besteak 
beste. 

200 bat gaztetxogaz BTT proba 
egingo dute Berrizburun, domekan
Txirrindularitzarako zaletasuna sustatzea izango du helburu

 BIZIKLETA  M.Z. / J.D.
Berriz Bizikletari Elkarteak eta 
Berrizko Udalak eskolarteko 
bizikleta probaren hirugarren 
aldia antolatuko dute, domekan, 
Berrizburu inguruan. 14 urtera 
arteko 200 bat gaztetxo batzea 
aurreikusi dute. Txirrindulari-
tzarako zaletasuna sustatzea eta 

gaztetxoei bizikletan trebatzeko 
aukerak eskaintzea dira helbu-
ruak. Ondorioz, garaikurrak 
beharrean, parte-hartzaile guz-
tiei oroigarriak banatuko diz-
kietela azaldu du Joseba Arregi 
bizikletari elkarteko kideak.

Berrizburu inguruan zir-
kuitu bi antolatu dituzte, bata 

500 metro ingurukoa eta bestea 
1.200 metrokoa. Goizean hasiko 
da lehenengo proba, 11:00etan, 
eta ordu horretatik aurrera 
beste hainbat izango dira, adin 
tarte bakoitzaren araberako 
ibilbideetan.

Abilezia proba
Proba horien ostean, benjami-
nentzako abilezia lantzeko gin-
kana bat antolatuko dute Iñaki 
Lejarreta BTT zirkuituaren zati 
batean. Kimuek eta haur-kate-
goriakoek, berriz, Lejarretaren 
zirkuitu osoa egiteko aukera 
izango dute. “Guretzat ohore 
bat da lasterketa hau Berrizen 
egitea. Horrela, gogoan hartzen 
dugu Iñaki Lejarreta eta aupada 
bat ematen diogu bere ibilbidea-
ri”, adierazi du Orland Isoird 
Berrizko alkateak probaren 
aurkezpenean. 

Uztailaren 12tik aurrera Alemaniako Thuringer Itzulian parte hartuko dute. 

Autoko giltzak jaso zituen unea. 

Nesken taldea sortzen 
saiatuko da Zaldua
Kadete eta haur-kategoriako jokalari bila dabil

 FUTBOLA  J. D.
Zaldua futbol kluba kadete eta 
haur-kategoriako nesken tal-
deak sortzen saiatuko da. Iaz ere 
ahalegindu ziren, baina ez zuten 
neska kopuru nahikoa batu.

2001eko urtarrilaren 1etik 
2006ko abenduaren 31ra ar-
tean jaiotakoei zuzenduta dago 
izen-ematea eta www.zaldua-
futboltaldea.org webgunearen 
bidez egin daiteke. Zaldibarkoei 
ez ezik, herritik kanporakoei 
ere bideratuta dago deialdia. 
“Gu ez gara beste tokietara jo-
kalariak batzen joango, baina 
atea zabalik dugu etorri gura 
dutenentzat”, dio Roberto Te-
rroba Zalduako zuzendaritzako 
kideak.

Talde bakoitzean hamalau 
jokalari behar dituzte gutxi 
gorabehera. Zortzi badituzte 
dagoeneko. Bost haur-katego-

riakoak dira eta kadete mailan 
ere jokatu dezakete. Aukera 
hori ahalbidetzen du federa-
zioak, Zaldibar 5.000 biztanletik 
beherako herria delako. Beste 
bi otxandiarrak dira. 

Sortu gura dituzten lehe-
nengo taldeak gazte mailakoak 
izatea ez da kasualitatea. Haur
-kategoriara arte mutilak eta 
neskak elkarregaz aritzen dira. 
Maila horretatik aurrera, or-
dea, ez dute non jokatu. Gaztee-
tatik hasita etorkizunean maila 
denetara heltzea da helburua.

Hamalau bat jokalari 
behar dituzte, eta zortzi 
badituzte dagoeneko;  
bi otxandiarrak dira

500 eta 1.200 metroko zirkuituetan zehar antolatu dituzte ibilbideak.

Higiezinak
ETXEBIZITZAK

SALDU
Zornotza. 3 logela, egongela 1,
sukaldea, 2 bainugela, ganbara,
balkoia, gasoil berogailua eta teilatu
berria. 345 m2-ko lursailarekin. 
Aukera paregabea! Tel.: 695 70 18 58.

ERRENTAN EMAN
Durangaldea. Apartamentua
alokatzen da Vieux-Boucau herrian, 
Le Boucanier erresidentzian. 
Tel.: 675-71 93 63.

Durangaldea. Atiko txiki bat
alokatzen da, igogailuarekin. Bikote
batentzako aproposa. Azoka inguruan
dago. Prezioa: 490 euro. 
Tel.: 695-74 22 38.

PISUA KONPARTITU

PISUKIDE BILA

Durango. Pisukide bila nabil. Tabiran
(Hizkuntza Eskola ondoan) dagoen
etxe baterako. Tel.: 652-73 00 93.

Elorrio. 32 urteko mutil euskalduna
naiz eta pisukide bila nabil Elorrio 
erdigunean pisua konpartitzeko. 
Etxe handia da, hiru logela eta 
berogailuarekin. Interesa baduzu, 
hau da nire telefono zenbakia: 
628 115 679, Unai.

Lana - negozioak
LAN ESKARIAK

OSTALARITZA
Durangaldea. Lan bila nabil
sukaldari-laguntzaile moduan. 
Tel.: 655-85 79 95.

ETXEKO LANAK
Durango. Esperientzia handiko
emakumeak plantxa zein etxeko lanak
orduka egiteko eskaintzen du bere
burua. Tel.: 645 70 68 39.

Durangaldea. Lan bila nabil etxeko
lanak egiten. Goizez, pare bat orduz,
lan egiteko prest. Tel.: 697-49 20 58
(Lourdes).

Durangaldea. Lan bila nabil. 
Garbiketan, adibidez. Durangon edo
kanpoan lan egiteko prest. 
Tel.: 622-62 32 16.

Durangaldea. Lan bila nabil etxeak
garbitzen edo etxeko langile moduan.
Goizetan 2 orduz lan egiteko prest.
Tel.: 655-85 79 95.

PERTSONAK ZAINDU

Durango. Gizarte langilea naiz, urte
askoko esperientzia daukat umeen
zaintzan. Urte barruan zein 
udalekuetan. Irailetik aurrera umea/k
zaintzeko prest nago. Harremanetan
jartzeko deitu edo bidali watthsap bat
644 411 174 zenbakira edo idatzi
irantzulau@gmail.com helbidera.

Durango. Udan Durangoko 
udalekuetan lanean arituko den neska
euskaldunak bere burua eskaintzen du
ekaineko eta uztaileko arratsaldeetan
umeak zaintzeko. Esperientzia 

handikoa. Eskerrik asko. Interesa
izanez gero, bialdu whatsapp bat,
mesedez, 695 706 227 zenbakira.

Durangaldea. Pertsona arduratsua,
erreferentzi eta eskarmentuarekin lan
bila dabil pertsona nagusiak edo
umeak zaintzen. Garbiketan aritzeko
prest. Beherala lanean hasteko 
moduan. Tel.: 631-41 58 36.

Durangaldea. Neska euskalduna,
ikasketekin eta esperientziarekin,
umeak zaintzeko zein etxeko lanak
egiteko prest dago. Tel: 662-36 41 67
Tel.: 946-81 39 40.

Durangaldea. Esperientziadun
emakumea lan bila dabil pertsona 
nagusiak edo umeak zaintzen. Baita
ere etxe, taberna eta abarren 
garbiketan. Kanpoko langile moduan,
orduka, gauez edo asteburu eta
jaiegunetan. Lanean berehala hasteko
prest. Tel.: 663-37 51 55.

Durangaldea. Lan bila nabil pertsona
nagusiak edo umeak zaintzen. 
Garbiketan ere aritzen naiz. Kanpoko
edo barneko langile moduan. 
Astegunetan eta asteburuetan, baita
orduka ere. Tel.: 631-10 69 66.

Durangaldea. Lan bila nabil pertsona
nagusiak edo umeak zaintzen. 
Garbiketan ere aritzen naiz. Kanpoko
edo barneko langile moduan. 
Astegunetan eta asteburuetan, 
baita orduka ere. Tel.: 602-06 37 69.

Durangaldea. Lan bila nabil pertsona
nagusiak zaintzen. Kanpoko langile
moduan zein asteburu edo jaiegunetan
lan egiteko prest. Tel.: 631-44 98 31.

Durangaldea. Lan bila nabil pertsona
nagusiak edo umeak zaintzen. Lanaldi
erdian, osoan, orduka... aritzeko prest.
Tel.: 631-85 06 74.

Durangaldea. Neska euskalduna, 
administrazio ikasketak eta 
esperientzia dituena, Lehen
Hezkuntzan eta DBHn partikularrak
banaka zein talde txikietan emateko
prest. Tel: 662-36 41 67 
Tel.: 946-81 39 40.

Durangaldea. Lan bila nabil 
garbiketan zein pertsonak zaintzen.
Goizez, astelehenetik barikura. 
Durangon zein Matienan. 
Tel.: 606-78 76 78.

Durangaldea. Lan bila nabil 
garbiketan edo nagusiak zaintzen. 
Tel: 631-25 65 46.

Durangaldea. Lan bila nabil pertsona
nagusiak zaintzen. Barneko zein 
kanpoko langile moduan. 
Tel.: 944-07 16 05.

Durangaldea. Pertsona arduratsua
lan bila dabil pertsona nagusiak edo
umeak zaintzen. Garbiketan aritzeko
prest. Eskarmentu handikoa eta 
erreferentziekin. Tel.: 631-20 36 07.

Durangaldea. Lan bila nabil nagusiak
edo umeak zaintzen. Kanpoko zein
barneko langile moduan. 
Tel.: 612-43 30 71.

Durangaldea. Kanpoko langile 
moduan pertsona nagusiak zein
umeak zaintzeko, garbiketa lanak 
egiteko zein ostalaritzan jarduteko
prest. Tel.: 602-04 57 93.

Durangaldea. Lan bila nabil pertsona
nagusiak zaintzen barneko langile
moduan. Esperientzia dut eta 
erreferentziak. Berehala hasteko 
moduan. Tel.: 631-95 28 27.

Durangaldea. Lan bila nabil pertsona
nagusiak edo umeak zaintzen. 
Astelehenetik barikura orduka edo
barneko zein kanpoko langile moduan
lan egiteko prest. Tel.: 602-39 98 20.

Durangaldea. Neska euskalduna,
ikasketaduna eta esperientziaduna
umeak zaintzeko zein etxeko lanak
egiteko prest dago. Tel.: 662-36 41 67
Tel.: 946- 81 39 40.

Durangaldea. Goizez lan egiteko
prest nago, orduka. Edozein arlotan.
Erreferentziak ditut. 
Tel.: 622-85 73 99.

Durangaldea. Pertsona arduratsuak
nagusiak eta umeak zaintzeko 
eskaintzen du bere burua, baita etxeak
garbitzeko ere. Orduka edo kanpoko
langile moduan. Tel.: 631-69 80 95.

Durangaldea. Emakume arduratsua,
esperientziaduna eta erreferentziekin
nagusiak edo umeak zaintzeko prest.
Baita garbiketarako ere. Orduka zein
kanpoko langile moduan. 
Tel.: 722-56 22 41.

Durangaldea. Lan bila nabil pertsona
nagusiak edo umeak zaintzen.
Emakume langilea, erreferentziekin.
15:00etatik 07:30era bitartean lan
egiteko prest. Tel.: 631-09 45 84.

Durangaldea. Neska arduratsua, 
erreferentziekin, nagusiak zein umeak
zaintzeko prest. Baita etxeetako 
garbiketa egiteko ere. Kanpoko 
langile moduan edo orduka. 
Tel.: 631-69 80 95.

Durangaldea. Lan bila nabil barneko
langile moduan pertsona nagusiak
zaintzen. Tel.: 688-86 79 74.

Durangaldea. Lan bila nabil 
garbiketan, pertsona nagusiak zein
umeak zaintzen. Orduka, gauez zein
kanpoko edo barneko langile moduan
aritzeko prest. Tel.: 631-02 90 87.

Durangaldea. Lan bila nabil pertsona
nagusiak edo umeak zaintzen. Baita
garbiketan ere. Orduka zein barneko
langile moduan aritzeko prest dagoen
eskarmentudun langilea naiz. 
Tel.: 685-85 79 95.

Durangaldea. Pertsona nagusiak
zein umeak zaintzeko (gauez, 
ospitalean, orduka) edo garbiketa
lanak egiteko prest. Tel.: 602-01 24 53

Durangaldea. Pertsona nagusiak
zaintzen zein garbiketan lan bila nabil.
Kanpoko zein barneko langile moduan,
edo orduka. Tel.: 689-27 36 64.

Durangaldea. Lan bila nabil pertsona
nagusiak edo umeak zaintzen, zein

garbiketa lanetan. Kanpoko edo
barneko langile moduan, zein orduka
lan egiteko prest. Tel.: 603-79 27 62.

Durangaldea. Lan bila nabil pertsona
nagusiak edo umeak zaintzen, zein
garbiketa lanetan. Kanpoko edo
barneko langile moduan, zein orduka
lan egiteko prest. Tel.: 602-08 96 49.

Durangaldea. Esperientziadun
emakumea haurrak zein nagusiak
zaintzeko prest. Ingelesezko maila
altua. Tel.: 632 39 74 84.

Durangaldea. Lan bila nabil nagusiak
edo umeak zaintzeko. Barneko zein
kanpoko langilea. Tel.: 612-43 30 71.

Durangaldea. Lan bila nabil pertsona
nagusiak zaintzen edo garbiketan.
Goizez, arratsaldez edo gauez lan 
egiteko prest. Tel.: 690-68 73 95.

Durangaldea. Neska gazte 
euskalduna, EGA, First, monitore titulu
eta Haur Hezkuntza ikasten dabilena
prest dago haurrak zaintzeko, klase
partikularrak emateko eta etxeko lanak
egiteko. Lanerako gogo handia du eta
badu esperientzia haurrak zaintzen.
Tel.: 653 774 977.

Durangaldea. Mutil gaztea lan bila
dabil, eraikuntzan edo baserrietako
lanetan eta zaintzan. Pertsona 
nagusiak zaintzeko prest. 
Tel.: 631-27 91 26.

Durangaldea. Emakume arduratsua
lan bila nagusiak edo umeak zaintzen,
orduka edo kanpoko langile moduan.
Esperientzia dut eta erreferentziak
ditut. Tel.: 722-56 22 41.

Durangaldea. Neska arduratsua lan
bila dabil, kanpoko, barneko zein 
ordukako langile moduan. Pertsona
nagusiak edo umeak zaintzeko prest.
Baita garbiketa lanak egiteko ere. 
Erreferentziekin, berehala lanean
hasteko prest. Tel.: 643-60 05 23.

Durangaldea. Neska arduratsua lan
bila dabil, barneko, kanpoko zein 
ordukako langile moduan. Pertsona
nagusiak edo umeak zaintzeko prest.
Baita garbiketa lanak egiteko ere. 
Erreferentziekin. Tel.: 612-41 41 40.

Durangaldea. Emakumea lan bila
pertsona nagusiak zaintzen. 
Esperientzia dut eta erreferentziak
ditut. Paperak ditut. Tel.: 631-95 28 27

Durangaldea. Pertsona nagusiak
zaintzen edo garbiketan lan bila nabil.
Orduka, asteburuetan zein barneko
langile moduan aritzeko prest. 
Tel.: 612-49 25 19

Durangaldea. Arratsaldez plantxa
egiteko eskaintzen dut neure burua,
edo nagusiei laguntasuna emateko
zein paseatzeko ere bai. 
Tel.: 697-49 20 58. Lourdes

Durangaldea. Nagusiak zaintzen edo
garbiketa lanetan orduka zein barneko
langile moduan jarduteko prest. 
Tel.: 632-87 04 16.

Durangaldea. Lan bila nabil pertsona
nagusiak edo umeak zaintzen. 

Garbiketan ere aritzen naiz. Kanpoko
edo barneko langile moduan. 
Astegunetan eta asteburuetan, 
baita orduka ere. Esperientzia eta
erreferentziekin. Tel.: 631-40 83 71.

Durangaldea. Lan bila nabil pertsona
nagusiak edo umeak zaintzen, 
kanpoko zein barneko langile moduan.
Berehala lanean hasteko prest 
dagoen neska arduratsua naiz. 
Tel.: 602-81 24 42.

Durangaldea. Neska arduratsua naiz
eta lan bila nabil pertsona nagusiak
edo umeak zaintzen, kanpoko zein
barneko langile moduan. Berehala
lanean hasteko prest. 
Tel.: 631-86 44 26.

IRAKASKUNTZA
Durangaldea. Neska euskalduna, 
administrazio ikasketak eta 
esperientzia duena, Lehen Hezkuntzan
eta DBHn partikularrak banaka zein
talde txikietan emateko prest. 
Tel.: 662-36 41 67 Tel.: 946-81 39 40. 

GAINERAKOAK
Durangaldea. Bulego batean lana 
bilatzen nabil. Esperientzia dut 
bulegoko lanetan. Tel.: 606-78 76 78.

Durangaldea. Lan bila nabil 
baserriak zaintzen, baserriko lanak
egiten, mendiko lanak egiten edo 
igeltsero lanetan. Tel.: 631-27 91 26.

Durangaldea. Lanaldi osoan lan bila
nabil, eraikuntzan, mekanikan zein 
soldaduran. Tel.: 631-92 51 08 
cristian.blak@hotmail.com

LAN ESKAINTZAK

PERTSONAK ZAINDU
Durango. 5 hilabeteko umea
zaintzeko emakume baten bila
gabiltza, eta etxeko lanak 
egiteko ere bai. Durangon, 
printzipioz irailetik aurrera, ordutegi
zabala. Tel.: 676 511 485. 
Whatasspez hobeto.

Denetarik
SALDU / EROSI

Egurrezko gurdia salgai.. Idi
parearen egurrezko gurdia salgai. 
Egoera onean eta azken matrikulazioa
1965ean.  900 euro. Argazkiak 
whatsapp bidez. Tel.: 633 66 64 92.

Hozkailua salgai. Hozkailua saltzen
dut, 50 euroren truke. Izozkailua ez
dabilen arren, erdi berri dago. 
Tel.: 636-04 63 18.

EMAN / HARTU
Katukumak opari. 4 katukuma
oparitzen dira. Politak eta ehiztari
onak. Deitu edo idatzi whatsapp bidez.
Tel.: 633 666 492.

Ibilgailuak
AUTOAK

SALDU
Volkswagen multiban t5 
furgoneta salgai. 2005eko 
furgoneta, 128 zaldiko potentzia eta
179.000 kilometro. Hainbat estra auk-
eran. Kolore grisa. 
Tel.: 634-42 17 34.

    21

ANBOTOko agendan ezer iragarri 
gura baduzu, idatzi agenda@anboto.org 

helbidera edo deitu 946 232 523 telefonora, 
eguazten eguerdia baino lehen.

AGENDA

EKAINEKO AGENDA

23

SAN JUAN BEZPERA
16:30-19:30 Puzgarriak Askondon. Euria eginez gero Olaburu frontoian.
19:30-20:00 Jaietako kartel aukeraketa.
20:00 Aitte San Migel plazan dantza ikuskizuna. Ondoren, afari herrikoia.
21:00 Erromeria Luhartz taldeagaz.
22:30 San juan sua. Ohiturazko abestia kantatuko da.

29
GOIURIKO AMA NAGUSIEN ELKARTEA 
SAN PEDRO EGUNA - XXXII. URTEURRENA 

13:00 San Migel Eleizan meza. 
12:00 Bazkaria Iurretako Pertsona Nagusien Etxean. 
17:00 Dantzaldia Nagusien Etxean.

IBARRETXE KULTUR ETXEKO UDAKO ORDUTEGIA 
Ekainaren 23tik irailaren 8ra Ibarretxe Kultur Etxea  

goizez irekiko da 8:30etik 13:30era.

DOKUMENTALAK uda guztian maileguan 
edukitzeko aukera izango da (berriak izan ezik)

Jaiak

:: DURANGO (Fundifest 
Sorginola Gaztetxean)

EKAINAREN 27an 

19:00etan, pregoia.

19:15ean, mural margoketa.

21:00etan, afaria.

EKAINAREN 29an 

19:30ean, Laborathegia 
kontzertua, parkean.

EKAINAREN 30ean 

11:00etan, auzolana.

17:00etan, Durango 
pizteko batzarra.

18:30ean, perkusio eta 
dantza tailerrak.

22:00etan, Hexen + 
Estricalla, kontzertuan.

UZTAILAREN 1ean 

11:00etan, Gazte 
marmitakoa (Tabirako 
jaietako lehiaketan).

16:00etan, bingo 
musikatua, parkean.

19:00etan, TPK 
kontzertuan, parkean.

20:00etan, kalejira 
gaztetxera.

21:00etan, pintxo 
dastaketa.

22:00etan, Van + Alerta + 
Albert Cavalier + DJ Zenn.

Dantza

:: DURANGO

EKAINAREN 24an 

20:00etan, Noe eta Asier, 
ikasturte amaierako dantza 
jaialdian, Plateruenean.

Musika

:: BERRIZ

EKAINAREN 24an

13:30ean, Usue & Nerea, 
San Juan ermitan.

21:00etan, Realdeal 
+ Worth It + Stronger 
Together + Legez kanpo, 
Hiltegixe Gaztetxean.

EKAINAREN 29an

21:00etan, Peputz, 
Intxaurre tabernan.

EKAINAREN 30ean

20:00etan, Gontzal 
Mendibil, Mikel Deunaren 
ermitan.

:: DURANGO

EKAINAREN 24an

20:00etan, J. Artigas eta 
B. Bilbao organoan, eta 
JM. Berenguer ‘Pedro eta 
otsoa’ ipuin musikatua 
eskaintzen, Andra Marian.

EKAINAREN 28an

21:00etan, Trizak (Hasier 
Oleaga, Julen Izarra eta 
Jon Piris), Plateruenean.

EKAINAREN 29an

18:00etan, Rock Izar 
eskolakoen ikasturte 
amaierako jaia, 
Plateruenean.

Erakusketa

:: DURANGO

UZTAILAREN 16ra arte 

Jose Carlos Garayren 
‘Lerroak eta koloreak’, 
Museoan.

San Juan

:: BERRIZ

EKAINAREN 23an 

21:00etan, The Derty 
Gertiesen kalejira, 
Elizondotik Berrizbururaino.

22:30ean, Sua piztea, 
Berrizburun.

:: DURANGO (Aramotz) 

EKAINAREN 23an 

22:15ean, su artifizialak.

22:30ean, sua piztea.

22:45ean, M’Lomp 
senegaldarren elkartekoen 
dantza emanaldia.

:: ELORRIO 

EKAINAREN 23an 

16:30ean, San Juan 
ermitara igoera.

17:00etan, umeentzako 
kopaua eta Xilipurdi 
taldearen berbena.

22:00etan, San Juan Sua 
eta suzko zezena, Jainagak 
eta Narbaizak lagunduta.

EKAINAREN 24an 

Goiz osoan, azoka 
kulturala, plazan.

11:30ean, meza eta 
hamaiketakoa, San Juan 
ermitan.

15:30ean, San Balentin 
Berrio-Otxoa xake azkar 
lehiaketa, Kontseilupean.

:: GARAI 

EKAINAREN 23an 

20:00etan, sua piztea, 
Momoition.

:: IURRETA 

EKAINAREN 23an 

16:30ean, puzgarriak, 
Askondon.

19:30ean, jaietako 
kartelaren aukeraketa.

20:00etan, Iurretako 
dantzarien emanaldia eta 
afari herrikoia, plazan.

21:00etan, erromeria 
Luhartz taldeagaz.

22:30ean, San Juan sua 
piztea. Erromeria.

:: IZURTZA 

EKAINAREN 23an 

20:30ean, parrillada eta 
sua, Santo Tomas parkean.

:: MALLABIA 

EKAINAREN 23an 

21:30ean, sua, parkean.

:: MAÑARIA 

EKAINAREN 23an 

17:00etan, umeentzako 
merienda.

17:30ean, eskulanak eta 
altxorraren bila.

21:30ean, afaria, plazan.

22:30ean, akelarrea.

:: OTXANDIO 

EKAINAREN 23an 

Gauean, suak, Basogainen, 
Elizabarrin eta Arrabalen.

:: ZALDIBAR 

EKAINAREN 23an 

21:30ean, txokolatea.

22:00etan, sua piztea, 
eta ondoren, antzerki 
emanaldia.

:: DURANGO ZUGAZA
Wonder woman 
• barikua 23: 19:00-22:00 
• zapatua 24: 16:30-19:30-22:30 
• domeka 25: 17:00-20:00 
• astelehena 26: 18:00-21:00  
• martitzena 27: 20:00  
• eguaztena 28: 20:00 

La casa de la esperanza
• barikua 23: 19:30-22:00 
• zapatua 24: 19:30-22:30 
• domeka 25: 18:30-21:00  
• astelehena 26: 18:30-21:00  
• martitzena 27: 20:00  
• eguaztena 28: 20:00

El sueño de Gabrielle
• barikua 23: 19:30-22:00 
• zapatua 24: 19:30-22:30 
• domeka 25: 18:30-21:00  
• astelehena 26: 18:30-21:00  
• martitzena 27: 20:00 

Capitán calzoncillos
• zapatua 24: 17:00 
• domeka 25: 16:30  

:: ZORNOTZA ARETOA
Señor, dame paciencia  
• barikua 23: 20:15 
• zapatua 24: 19:30-22:00 
• domeka 25: 20:00  
• astelehena 26: 20:15 

Ekainaren 29an, 21:00etan, Durangon 

Peputz kontzertuan
Intxaurre kultur elkarteak Durangoko taberna horretan 
ekaineko eguenetarako antolatzen dituen kontzertu 
zikloaren barruan arituko da Peputz musikari 
gipuzkoarra, ekainaren 29an.

BOTIKAK

BOTIKAK

BARIKUA, 23 
09:00-09:00
Balenciaga 
Ezkurdi plaza 8 - Durango

09:00-22:00
Sanchez, Miren Itziar 
Urbitarte poligonoa, 4 P8, Abadiño
Sarasketa, Diego 
Luis Urrengoetxea 5 - Zornotza
Iruarrizaga, Karmele 
San Miguel 15 - Zornotza

22:00-09:00
Aramburu, Maria 
Isabel-Guarrotxena, Javier 
Txiki Otaegi 3 - Zornotza

ZAPATUA, 24 
09:00-09:00
Gaztelumendi 
J.A. Abasolo 2 - Durango

09:00-13:30
Balenciaga 
Ezkurdi plaza 8 - Durango
Etxebarria 
Montevideo etorb. 2 - Durango
Campillo 
Montevideo etorb. 24 - Durango
Unamunzaga 
Muruetatorre 2C - Durango
De Diego 
Intxaurrondo 22. - Durango
Navarro 
Artekalea 6 - Durango

Sagastizabal 
Askatasun etorb. 19 - Durango
Bazan Diaz 
Uribarri 5 - Durango
Eguren, Isabel 
Trañabarren 15 - Abadiño
Bartolome 
Gabiola 2 - Berriz
Jaio-Olabarrieta 
Errekakale 6 - Elorrio
Melero, Rosa Mari 
San Pedro 31 - Zornotza
Guarrochena, Lide 
Bide Zahar 14 - Zornotza
Iruarrizaga, Karmele 
San Miguel 15 - Zornotza

09:00-14:00
Irigoien 
Bixente Kapanaga 3 - Iurreta

09:00-22:00
Sanchez, Miren Itziar 
Urbitarte poligonoa, 4 P8, Abadiño
Sarasketa, Diego 
Luis Urrengoetxea 5 - Zornotza

22:00-09:00
Aramburu, Maria 
Isabel-Guarrotxena, Javier 
Txiki Otaegi 3 - Zornotza

DOMEKA, 25 
09:00-09:00
Etxebarria 
Montevideo etorb. 2 - Durango

09:00-22:00
Sarasketa, Diego 
Luis Urrengoetxea 5 - Zornotza

22:00-09:00
Aramburu, Maria 
Isabel-Guarrotxena, Javier 
Txiki Otaegi 3 - Zornotza

ASTELEHENA, 26 
09:00-09:00
Unamunzaga 
Muruetatorre 2C - Durango

Guarrochena, Lide 
Bide Zahar 14 - Zornotza

09:00-22:00
Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

Sarasketa, Diego 
Luis Urrengoetxea 5 - Zornotza

MARTITZENA, 27 
09:00-09:00
Sagastizabal 
Askatasun etorb. 19 - Durango

Guarrochena, Lide 
Bide Zahar 14 - Zornotza

09:00-22:00
Sanchez, Miren Itziar 
Urbitarte poligonoa, 4 P8, Abadiño

Sarasketa, Diego 
Luis Urrengoetxea 5 - Zornotza

Iruarrizaga, Karmele 
San Miguel 15 - Zornotza

EGUAZTENA, 28 
09:00-09:00
Mugica 
Andra Maria 9 - Durango

Guarrochena, Lide 
Bide Zahar 14 - Zornotza

09:00-22:00
Sanchez, Miren Itziar 
Urbitarte poligonoa, 4 P8, Abadiño

Sarasketa, Diego 
Luis Urrengoetxea 5 - Zornotza

Iruarrizaga, Karmele 
San Miguel 15 - Zornotza

EGUENA, 29
09:00-09:00
Gaztelumendi 
J.A. Abasolo 2 - Durango

Guarrochena, Lide 
Bide Zahar 14 - Zornotza

09:00-22:00
Sanchez, Miren Itziar 
Urbitarte poligonoa, 4 P8, Abadiño

Iruarrizaga, Karmele 
San Miguel 15 - Zornotza

Sarasketa, Diego 
Luis Urrengoetxea 5 - Zornotza

zorionak@anboto.org 
eguazteneko 14:00ak arteko epeaZORION AGURRAK

Ermodo, 11 · DURANGO  
 Tel.: 946 201 663 

gozatudurango@gmail.com

Gozatu Gozotegia

Zorionak, Iker (680. alea)! Hamabostean behin 
zotz egiten dugun tarta zuri egokitu zaizu. 

Oparia eskuratzeko txartela gura duzunean 
jaso dezakezu Iurretako gure egoitzan:  

Bixente Kapanaga, 9an.

MIREN RODRIGUEZ

Glutenarekiko intolerantzia: 
nola diagnostikatu
Zenbait sintoma agertzen dire-
nean, medikutara joatea komeni 
izaten da, hark ikus dezan baden 
ala ez gaixotasun zeliakorik edo 
glutenarekiko sentiberatasun ez
-zeliakorik
Gaixotasun zeliakoak eragiten 
dituen sintomak oso modu eragin-
korrean baretzen dira glutenik 
gabeko dieta eginda, eta baita glu-
tenarekiko intolerantziak eragiten 
dituenak ere (glutenarekiko sen-
tiberatasun ez-zeliakoa da azken 
gaitz horren izen egokia). Agian 
horrexegatik, zeliakoak ote diren 
susmatzen duten pertsona askok 
kendu egiten dute glutena beren 
elikaduratik, aurrez espezialista 
bati galdetu gabe. Baina garrantzi-
tsua da ziur jakitea nork dituen eta 
nork ez gaixotasun horiek. Susmo 
hutsak ez du balio. Ez da hain erra-
za glutenik gabeko dieta egitea, 
eta osasun arloko aholku egokirik 
gabe desorekatua ere izan daiteke 
dieta hori. 

Arduragabekeriak saihesteko, 
egoki prestatuta dauden medikuek 
egin behar dute gaixotasun zelia-
koaren eta glutenarekiko sentibe-
ratasun ez-zeliakoaren diagnosti-
koa, eta elikadura arloko aholkuak 
ematea, berriz, dietista-nutrizio-
nisten zeregina da. Kalkuluen ara-
bera, ehun lagunetik batek dauka 
gaixotasun zeliakoa, baina asko 
eta asko dira diagnostikatu gabeak 
ere. Horregatik da hain garrantzi-
tsua jakitea zein sintoma diren me-
dikutara joateko modukoak.

Erne jarrarazten  
gaituzten sintomak
2009. urtean, National Institute for 
Health and Care Excellence (NICE) 
erakundeak gida zorrotz bat argi-
taratu zuen: “Gaixotasun zeliakoa 
antzematea eta aztertzea”. Dizi-
plina anitzeko talde batek landu 
zuen: tartean zeuden gastroentero-
logoak, dietista-nutrizionistak, im-
munologoak eta baita pazienteen 
elkarteak ere.

  Zorionak, Iraia, eguaztenien 6 urte 
handi bete zenduzan! Holan jarraittu 
ta mosu handi bat etxeko danon 
partez.

  Zorionak, pareja! Eskerrik asko 
zapatuko eguna zuekin pasatzera 
gonbidatziagaitxik. Zorixontsu ixen 
eta oin oporrak disfrutau merezi 
dozue ta!

  Zorixonak, Udatz eta Galder! 
Ekainaren 26an 4 urte beteko dabez. 
Muxu asko familiaren partez, ondo 
pasa. 

  Elenek ekainaren 27an 5 urte 
beteko ditu. Eguna primeran 
pasatzea opa dizugu etxeko guztiok! 
Patxo haundi bat batez ere Malen 
eta Magaliren partez!



 AKUILUA  Aitziber Basauri
2013ko ekainean bota zuten 
San Mames. Orduan hasi zen 
Andoni Iruarrizaga hainbat jo-
kalariren sinadurak batzen. Sei 
hile behar izan zituen harmai-
lako bere aulkia sinadurekin 
betetzeko. Aurten ere Duran-
goko Muruetatorreko jaien an-
tolakuntzan ibili da. 

Saltsa guztietako perrexila za-
rela esan daiteke? 
Bai. Hamar urte dira Murueta-
torreko jaiak ospatzen hasi gi-
nela, eta orduan ere ibili nin-
tzen. Lau lagun hasi ginen. Goi-
zeko ordu txikietan, tabernan, 
karta-jokoan ginela bota zuen 
batek auzoko jaiak antolatze-
ko gogoa zuela. Papera hartu-
ta, egitarau posible bat osatu ge-
nuen. Saltsa guztietan sartuta 
nabil, gustatzen zait.

Joan den asteburuan ospatu 
dituzue jaiak. Nola joan dira?
Oso ondo! Aurten Landako Gu-
nean ospatu ditugu. JAEDi la-
guntzeko elikagai iraunkorrak 
eta produktu higienikoak era-
mateko deiak ere oso erantzun 
ona izan du. Erosketarako or-
ga bi bete ditugu. Jarraitzea da 
asmoa, bakoitzean elkarte edo 
GKE bati lagunduz.

Zure izenagaz plater bat ere 
baduzu  Ibaizabal tabernan?
Bai, diotenez oso ondo saltzen 
da (barrez). A ze sorpresa!  Gus-
tuko nuenagaz plater bat eska-
tu nuen behin, eta hura ikusita, 
gero eta gehiago hasi ziren es-
katzen. Kartan jaso zuten.

Athletic zale amorratua zara!
Oso! Etxean beti bizi izan dut 

sentimendu hori. Hiru arre-
bak, gurasoak eta ni oso zaleak 
izan gara beti. Ama eta aita ze-
na oso zaletuak ziren, eta 11 ur-
tegaz egin ninduten bazkide. 
Amak, ilobak —aitaren bazki-
de txartela du— eta nik jarrai-
tzen dugu. Ama gutxiago, bai-
na iloba eta biok hamabostero 
joaten gara.  

San Mameseko harmailako 
zure aulkia duzu etxean. 
Bai, amak eta ilobak ere 
badute eurena. Bielsaren 
sinadura dute hirurek. 
Beragaz goiz bat egin 
genuen Getxon. Osta-
tu hartuta zegoen ho-
teleko harreran esan 
zidaten nire datuekin 
batera gutun bat bidal-
tzeko e-mailez, helara-
ziko ziotela. Hala egin 
nuen, eta biharamunean 
Bielsaren deia jaso nuen, 
txokoan nengoela. Pentsa 
nire urduritasuna! Goiza be-
ragaz egin genuen. Ama, emaz-
tea, seme-alabak, iloba eta de-
nok joan ginen.

Zure aulkiak hainbat sinadu-
ra ditu. 
San Mamesen jokaturiko az-
ken denboraldiko partidu ofi-
zial batean gutxienez minutu 
bat jokatu zuten jokalarien si-
nadurak ditu. Athleticeko ka-
miseta batean ere baditut.

Hala ere, jokalari batzuek Ath-
letic utzi eta beste talde ba-
tzuetara joan ziren. Nola lortu 
zenituen sinadurak?
Postaz bidali izan ditut aulkia, 
kamiseta eta errotuladorea ere. 
Kilometro mordoa egin dituzte!

Adibidez, Fernando Llorente 
Juventusen (Italia) zegoen eta 
Fernando Amorebieta Fulhma-
nen (Ingalaterra). Javi Marti-
nezen sinaduragatik ere galde-
tzen didate, baina San Mames 
bota baino urtebete lehenago 
joan zen. Ander Herrera, be-
rriz, gero joan zen Mancheste-
rrera. Lugo, Numantzia edo Mi-
randes taldekoen laguntza han-
dia izan nuen —Athleticken 

izan ez nuena—; Juventus eta 
Fulhameko kontaktuak be-
raien bitartez lortu nituen.

Athleticen jarraitzen zute-
nen kasuan, nola egin duzu?
Lezamara bueltak eginda.

San Mamesen zati bat duzu.
Bai. Azken partidua amaitu-
ta hartu nuen. Niretzat aitaren 
gogorapen bat ere bada aulkia. 
Balio itzela du.

San Mames Berriak zaharra-
ren antzik badu?
Oso polita da, baina ez du zeri-
kusirik. Lehen sortzen zen gi-
roa, orduango galdara falta du. 
Baina oso gustura joaten naiz.

Gure Esku Dago dinamikan 
ere sartuta zaude. Lortuko da 
erabakitzeko eskubidea?
Horretarako lanean ari ga-
ra Gure Esku Dagon. Mugitu 
beharra dugu lortu gura bada.

Jakin dugu mimoz prestatzen 
duzula sanfaustoetarako mo-
zorroa. Hasi zara prestatzen?
Irailean buru-belarri sartuko 
naiz, arrebaren laguntzagaz. 
Egun sakratua da hori eta asko 
lantzen dut mozorroa, inaute-
rietakoa baino gehiago. 

Andoni Iruarrizaga Amantegi | Athletic zale amorratua | Durango, 1969

“Bielsaren deia jaso nuen, txokoan 
nengoela; pentsa nire urduritasuna!”

Durangoko Muruetatorreko jaien antolakuntzan ibili da azken hamar urteotan Iruarrizaga

Akuilua
AMAIA 
UGALDE 
BEGOÑA 
 
Kazetaria

LAUHORTZA

Erabakiak
Gogoan dut 18 urte bete aurre-
txoan zelako dilemak izan ni-
tuen ikasketak erabakitzerako 
orduan. Bertigoa nuen, handia ei 
nintzen jada, zer izan gura nuen 
jakin beharko nuen, baina buf, a 
zer krisia!

Trantze hartan bakarrik ez, ge-
rora ere makina bat buelta eman 
dizkiot neure buruari erabaki bat 
hartu aurretik, beti zalantzekin. 
Amari sarri entzun izan diot “ez 
dakit” dela gehien errepikatzen 
dudan esaldietako bat.

Onartu behar dut gauzak argi 
dituzten pertsonei inbidia apur 
bat diedala. Apur bat baino gehia-
go, beharbada. Ausartak dira ni-
retzat. Hala ikusten ditut motxila 
hartu eta bidaia handi bat baka-
rrik egitera animatu diren lagu-
nak; beste herri batera bizitzera 
itxuraz “erraz” joan den jendea; 
urte luzez iraun duen bikote ha-
rremana amaitzea erabaki duten 
pertsonak; guraso izatea erabaki-
tzen duten gertukoak. 

Baina suposatzen dut erabaki 
horien guztien atzean hanka sar-
tzeko beldurra ere egongo dela. 

Halakoetan -batez ere aholkuak 
ematen nabilenean, ez aholku 
premian nagoenean- askotan 
gogoratzen naiz UEUko ikastaro 
baten Gotzon Carcar irakasleak 
esaten zigunaz. Hark esaten zuen 
ez dagoela erabaki txarrik; eraba-
ki bat hartzerakoan esku artean 
dugun informazioaren arabera 
jokatu ohi dugula, eta guretzat 
egokiena den bidea hartzen du-
gula beti. Gero, erabaki horrek 
ez badu esperotako emaitzarik 
izan, ez genuke geure burua zi-
gortu beharko; orain lehenago 
ez genuen informazioa dugu, eta 
datu berri horiekin, egoera berri 
horretan, beste erabaki batzuk 
hartzeko gai izango gara.

Lasai, beraz; bide estuena ere 
aurrera doa. Esango dizuet hu-
rrengo bidegurutzera heltzen 
naizenean ea zer.


